
संपादकीय

भा रत इस समय दोहरी चुनौती से गुजर रहा है। अतिवृष्टि और बाढ़ के रूप में आई प्राकृतिक आपदा 
ने लगभग पूरे उत्तर और पूर्वी भारत को चपेट में ले लिया है और जलप्रलय जैसा दृश्य उपस्थित है। 
दूसरी ओर स्थान-स्थान पर छोटी-छोटी घटनाओं को लेकर विवाद उत्पन्न करने और उसे राजनीतिक 
हवा देकर देश में अराजकता की स्थिति उत्पन्न करने के प्रयास दिखाई देते हैं।

जब लाखों लोगों का जीवन संकट में हो, उनकी जीवन भर की कमाई एक झटके में बाढ़ ने लील 
ली हो और वह अपने गांव-घर से विस्थापित होकर राहत शिविरों में सहायता की बाट जोह रहे हों, 
ऐसे में निरर्थक मुद्दों को उछाल कर प्रशासन का ध्यान सहायता कार्यों से भटकाना राजनीति हो सकती 
है, लेकिन वह राजनीतिक हानि तो पहुंचाती ही है, प्रतिष्ठा को भी धूमिल करती है।

वह समय गया, जब जनसंख्या के बड़े हिस्से को हाशिए पर रखकर राजनीति की जा सकती थी। 
जब सत्ताधीशों की सोच थी कि जनता को गरीब और वंचित बनाए रखने पर वह अपनी समस्याओं 
में ही उलझे रहेंगे और सत्ता के चरित्र की पड़ताल करने का समय उन्हें नहीं मिलेगा। यह सच है 
कि स्वाधीनता के प्रारम्भिक दशकों में इस नकारात्मक सोच को ही नीति का रूप दिया गया। किन्तु 
अब समय बदल चुका है और देश को अंधेरे में रख कर मनमानी नीतियां लागू करना, अब किसी 
के लिए संभव नहीं है।

पहले के दशकों में यह आरोप लगते रहे हैं कि नेता अपने क्षेत्र में कुछ बोलते हैं, दिल्ली में कुछ 
और तथा विदेशों में कुछ और। यही स्थिति उनके आचरण को लेकर भी कही जाती थी। लेकिन अब 
यह सुविधा उपलब्ध नहीं है। सूचना विस्फोट के इस काल में तथ्यों तक पहुंच कोई असंभव काम नहीं 
है। इसलिए आज की राजनीति केवल नारों के सहारे नहीं की जा सकती। सोशल मीडिया माध्यमों 
पर तथ्य भी मौजूद हैं और विषय-विशेषज्ञों द्वारा किए गए उनके विश्लेषण भी। इसलिए हर स्तर की 
राजनीति में अब नेतृत्व की परख ठोस सूचनाओं के आधार पर होती है।       

छात्र राजनीति को मुख्यधारा की राजनीति की पाठशाला कहा जाता है। युवावस्था में विश्वविद्यालय 
परिसरों में जो विद्यार्थी अपना नेतृत्व का गुण प्रदर्शित करते हैं, छात्र राजनीति उनके इन गुणों को 
संवारती है, उड़ने के लिए पंख देती है और आकाश भी। सोशल मीडिया माध्यमों की उपस्थिति ने 
परंपरागत छात्र राजनीति, जो प्रायः मुख्यधारा के राजनीतिक दलों की छात्र शाखा के रूप में उनके 
वैचारिक बोझ को ढ़ोने वाले पिछलग्गुओं के समूह और उनके लिए भर्ती केन्द्र के रूप में काम करती 
थी, के सामने भी कठिन चुनौती प्रस्तुत की है।

अभाविप का परिसर राजनीति में प्रवेश ही, छात्र राजनीति के इस चरित्र को बदलने के विचार के 
साथ हुआ था। उसने ही छात्र राजनीति को ट्रेड यूनियन की भोंडी नकल के खांचे से बाहर निकालने 
की पहल की। उसने ही आज के छात्र को आज का नागरिक कहा। उसने ही शिक्षा परिवार की 
संकल्पना प्रस्तुत की। परिणामस्वरूप परिसरों में उसका विस्तार होता गया, स्वीकार्यता बढ़ती गई।

पंजाब विश्वविद्यालय अथवा जवाहरलाल नेहरू विश्वविद्यालय में अभाविप कार्यकर्ताओं का 
निर्वाचन इस यात्रा का सहज परिणाम है। यह दलीय राजनीति की चाकरी के विरुद्ध आनंदमय 
सार्थक छात्रजीवन के लिए परिसरों की जीवंतता संबंधी परिषद के अभियान को सामान्य छात्रों का 
समर्थन है। विश्वास है कि इसी माह होने वाले दिल्ली एवं अन्य विश्वविद्यालयों के चुनावों में यह 
विजय यात्रा जारी रहेगी।  

हार्दिक शुभकामना सहित,
आपका
संपादक

पहले के दशकों में यह आरोप 
लगते रहे हैं कि नेता अपने 
क्षेत्र में कुछ बोलते हैं, दिल्ली 
में कुछ और तथा विदेशों में 
कुछ और। यही स्थिति उनके 
आचरण को लेकर भी कही 
जाती थी, लेकिन अब यह 
सुविधा उपलब्ध नहीं है।

श के कई राज्य तेज वर्षा, बाढ़, भूस्खलन और 
ओलावृष्टि जैसी प्राकृतिक आपदा से जूझ रहे 
हैं। जम्मू एवं कश्मीर, हिमाचल प्रदेश, पंजाब, 

उत्तराखंड जैसे राज्यों में प्राकृतिक आपदाओं की तीव्रता 
और आवृत्ति से कई लोगों की मौत हो चुकी है और 
बड़ी संख्या में लोग घायल भी हुए हैं। आपदा के कारण 
करोड़ों रुपए की आर्थिक क्षति होने का अनुमान लगाया 
गया है। तेज वर्षा, बाढ़, बादल फटने और भूस्खलन 
जैसी घटनाओं में हुए नुकसान का आकलन करने के 
लिए केंद्र सरकार ने जहां अंतर-मंत्रालयी केंद्रीय टीमों 
(आईएमसीटी) का गठन किया है, वहीं पीड़ितों की हर 
संभव सहायता प्रदान करने के लिए राज्य सरकारों के 

साथ ही अनेक सरकारी-गैर सरकारी संगठन जुटे हुए हैं। 
देश के कई राज्य गत दो माह से जलवायु परिवर्तन 

के नकारात्मक स्वरूप का सामना कर रहे हैं। उत्तराखंड 
स्थित उत्तरकाशी जिले के धराली गांव में गत 5 अगस्त 
को आई विनाशकारी आपदा ने एक बार फिर हिमालयी 
राज्य की प्राकृतिक आपदाओं के प्रति दीर्घकालिक 
संवेदनशीलता को सामने रखा। धराली गांव में बादल 
फटने के कारण आधा दर्जन लोगों की मौत हो गई, 
जबकि सैकडों लोग लापता हो गए। खीरगंगा नदी 
के ऊपर बादल फटने के कुछ सेकंड बाद आए जल 
सैलाब के साथ लाखों टन मलबा धराली गांव पहुंच 
गया। अचानक बादल फटने से आई भीषण बाढ़ ने पूरे 

दे

I आवरण कथा I

 संजय दीक्षित 

कई राज्यों में तेज वर्षा, बाढ़, बादल फटने से थम गया जन-जीवन

प्रकृति के तांडव से सहमी जिंदगी

क्षेत्र में तबाही मचा दी। बाढ़ की चपेट में सेना का एक 
शिविर भी आया। उत्तरकाशी जिले में एक ही दिन तीन 
अलग-अलग स्थानों पर बादल फटने के कारण मलबा 
बहकर सीधे भागीरथी नदी में जा मिला। अचानक आए 
सैकड़ों घन मीटर मलबे ने नदी के प्रवाह को रोकते 
हुए हर्षिल से धराली तक लगभग 300 मीटर लंबी एक 
अस्थायी झील का रूप ले लिया है। इस झील के टूटने 
से निचले क्षेत्रों में बड़ी तबाही की आशंका व्यक्त की 
जा रही है। स्थितियों को देखते हुए प्रशासन पूरी तरह 
सतर्क है। राहत एवं बचाव कार्य तेजी के साथ किया जा 
रहा है। राज्य में हर वर्ष मानसून में होने वाली तबाही के 
अंतहीन चक्र का सिलसिला जारी है और गत एक दशक 
के दौरान राज्य में लगभग 18,464 प्राकृतिक आपदाएं 
दर्ज की गई हैं, जिनसे भारी नुकसान हुआ है।

जम्मू एवं कश्मीर में भी प्राकृतिक आपदा लोगों 
के लिए कहर बनकर सामने आई। किश्तवाड़ में 
हुई त्रासदी के बाद कठुआ जिले में बादल फटने के 
कारण कई लोगों की मौत हो गई। बादल फटने के 
बाद पानी के तेज बहाव से बनी बाढ़ जैसी स्थिति के 
कारण कई स्थानों पर भारी नुकसान हुआ। साथ ही 
रेलवे ट्रैक, राष्ट्रीय राजमार्ग सहित अन्य भवनों को भी 
क्षति पहुंची। रियासी जिले में तेज वर्षा के कारण हुए 
भूस्खलन की चपेट में आने से सात लोगों की मौत 
हो गई। तेज एवं निरंतर वर्षा के बाद हुए भूस्खलन 
ने माता वैष्णो देवी मार्ग पर गत 26 अगस्त को कई 
तीर्थयात्रियों की जिंदगी छीन ली। कई अन्य घायल हो 
गए। घटना के बाद माता वैष्णो देवी यात्रा को अस्थायी 

रूप से बंद कर दिया गया। पुलिस, प्रशासन और सेना 
ने मिलकर बड़े पैमाने पर राहत और बचाव अभियान 
चलाकर प्रभावित लोगों को सहायता पहुंचाई। राज्य 
में तेज वर्षा, भूस्खलन एवं बादल फटने की घटनाओं 
में हुई वृद्धि से आम लोगों के लिए जटिल समस्याएं 
बढ़ती जा रही हैं। 

कुछ ऐसी ही स्थितियों से हिमाचल प्रदेश भी जूझ 
रहा है। प्रदेश में भारी वर्षा, भूस्खलन और बादल 
फटने से सैकड़ों लोगों की मौत होने की आशंका व्यक्त 
की जा रही है। प्रदेश में अब तक 40 बार बादल फटने 
की घटना हो चुकी है। तेज वर्षा के साथ आई आपदा 
से कई हजार करोड़ रुपए से अधिक का नुकसान हुआ 
है। सर्वाधिक प्रभावित जिलों में कांगड़ा, मंडी, चंबा, 
ऊना एवं कुल्लू शामिल हैं। वर्षा के कारण हुई तबाही 
को देखते हुए राज्य सरकार ने पूरे राज्य को आपदा 
प्रभावित घोषित कर दिया है। राज्य में केंद्रीय टीमें 
आर्थिक क्षति का आकलन करने में जुटी हुई हैं। 

तेज वर्षा के बाद आई बाढ़ का सामना पंजाब 
भी कर रहा है। सतलुज, ब्यास और रावी नदियां 
उफान पर हैं और भाखड़ा, पोंग और रणजीत सागर 
बांधों से पानी छोड़े जाने के कारण मैदानी क्षेत्र बाढ़ 
के पानी में डूबे हुए हैं। बाढ़ से हजारों एकड़ कृषि 
भूमि का नुकसान हुआ है। गत अगस्त माह के अंतिम 
सप्ताह और सितंबर के आरम्भ में आई बाढ़ को पिछले 
तीन दशकों की सबसे भीषण बाढ़ माना जा रहा है। 
जानकारी के अनुसार पंजाब में गत 30 अगस्त तक 
24 प्रतिशत अधिक वर्षा दर्ज की गई, जहां सामान्य 
तौर पर 357.1 मिलीमीटर वर्षा होनी चाहिए थी, वहां 
443 मिलीमीटर वर्षा होने के कारण बाढ़ जैसी स्थिति 
पैदा हुई। बाढ़ के कारण दो हजार से अधिक ग्रामों में 
रहने वाले चार लाख से अधिक लोग प्रभावित हुए हैं। 
जलप्रलय के कारण लाख हेक्टेयर कृषि भूमि में लगी 
धान की फसल नष्ट हो गई है। गुरदासपुर, अमृतसर, 
पठानकोट, होशियारपुर, कपूरथला, तरनतारन, 
फिरोजपुर, फाजिल्का, जालंधर और रूपनगर (रोपड़) 
जिलों के सैंकड़ों गांव जलमग्न हो चुके हैं। राज्य के 
प्रमुख नगर मोहाली, लुधियाना, जालंधर, अमृतसर 
और चंडीगढ़ में भी अचानक आई बाढ़ ने स्थानीय 
लोगों के लिए जटिल समस्या पैदा की। लगातार वर्षा 

I आवरण कथा I

राष्ट्रीय आपदा मोचन बल (एनडीआरएफ) 
और राज्य आपदा मोचन बल (एसआरडीएफ) 
की टीमें लगातार बचाव कार्य में लगी हुई हैं। 
सभी राज्यों में हुए नुकसान का आकलन 
किया जा रहा है। साथ ही पीड़ितों के पुनर्वास 
और पुनर्निर्माण को सुगम बनाने के लिए 
त्वरित राहत, वित्तीय सहायता और तकनीकी 
सहायता प्रदान की जा रही है।

होने के कारण सड़कों, आवासीय और वाणिज्यिक 
परिसर जलमग्न हो गए। राज्य सरकार के साथ-साथ 
स्थानीय ग्रामीण एवं गैर सरकारी संगठनों ने राहत और 
बचाव कार्यों में महत्वपूर्ण भूमिका निभा रहे हैं। 

देश की राजधानी दिल्ली भी बाढ़ जैसी स्थिति का 
सामना कर रही है। यमुना नदी के जल स्तर में हुई 
तेज बढ़ोत्तरी से तटीय एवं निचले क्षेत्रों में पानी भर 
गया। सितंबर माह में यमुना का जलस्तर 207.48 
मीटर तक पहुंच गया था, जो इस वर्षा का सर्वाधिक 
स्तर था। जलस्तर में होने वाली बढ़ोत्तरी के कारण 
पुराने रेलवे पुल को बंद कर दिया गया। दिल्ली में 
यमुना नदी के जलस्तर का निशान 204.50 मीटर 
और खतरे का निशान 205.33 मीटर है। जलस्तर 
206 मीटर तक पहुंचने पर स्थानीय लोगों को 
प्रभावित क्षेत्रों से हटाने का कार्य आरंभ कर दिया 
जाता है। अगस्त एवं सितंबर माह में यमुना नदी के 
तटीय क्षेत्र जलमग्न हो गए और स्थानीय लोगों के 
लिए राहत शिविर लगाए गए। मदनपुर खादर और 
यमुना बाजार जैसे क्षेत्रों में आई बाढ़ के कारण लोगों 
को शिविरों में शरण लेनी पड़ी। बाढ़ के कारण कृषि 

भूमि भी प्रभावित हुई है। राज्य सरकार ने बाढ़ के 
कारण फसलों के नष्ट होने से परेशान कृषकों को 
सहायता प्रदान करने की घोषणा की है।

तेज वर्षा एवं बाढ़ का असर उत्तर प्रदेश, बिहार 
सहित कई अन्य राज्यों में भी देखा जा रहा है। उत्तर 
प्रदेश में गंगा, यमुना, कोसी और गंडक जैसी प्रमुख 
नदियां खतरे के निशान से ऊपर बह रही हैं और कई 
जिले जलमग्न हो गए हैं। राज्य के बलिया, प्रयागराज, 
कानपुर और वाराणसी जैसे गंगा तट पर स्थित जिले बाढ़ 
से प्रभावित हैं। बिहार के भोजपुर, पटना, भागलपुर, 
वैशाली, लखीसराय, सारण, मुंगेर, खगड़िया, सुपौल, 
और बेगूसराय जिलों में बाढ़ के कारण बड़ी संख्या 
में लोग राहत शिविर में रहने के लिए बाध्य हुए हैं। 
राष्ट्रीय आपदा मोचन बल (एनडीआरएफ) और 
राज्य आपदा मोचन बल (एसआरडीएफ) की टीमें 
लगातार बचाव कार्य में लगी हुई हैं। सभी राज्यों में 
हुए नुकसान का आकलन किया जा रहा है। साथ ही 
पीड़ितों के पुनर्वास और पुनर्निर्माण को सुगम बनाने 
के लिए त्वरित राहत, वित्तीय सहायता और तकनीकी 
सहायता प्रदान की जा रही है।�

I आवरण कथा I

    राहत कार्य में जुटे राष्ट्रीय स्वयंसेवक संघ सहित अन्य संगठन 
जम्मू एवं कश्मीर से लेकर पंजाब, उत्तराखंड, 

हिमाचल प्रदेश स्थित देश के विभिन्न हिस्सों में 
आई प्राकृतिक आपदा से बुरी तरह प्रभावित हुए लोगों की 
हर संभव सहायता करने के लिए राष्ट्रीय स्वयंसेवक संघ, 
सेवा भारती, भारत विकास परिषद, विद्या भारती, किसान 
संघ, अखिल भारतीय विद्यार्थी परिषद (अभाविप) सहित 
विविध संगठन के कार्यकर्ता दिन-रात जुटे हुए हैं। पीड़ित 
लोगों के लिए दूध, चीनी, राशन, पेयजल एवं दवाओं का 
प्रबंध बड़े पैमाने पर किया जा रहा हैं। बाढ़ के कारण 
रास्ते में फंसे वाहन चालकों को भोजन भी वितरित किया 
जा रहा है। आपदा की भयावहता को देखते हुए राष्ट्रीय स्वयंसेवक संघ ने अपने सेवा कार्यों की गति को बढ़ा दिया 
है। समाज के हर वर्ग तक पहुंच कर स्वयंसेवक एवं कार्यकर्ता हर संभव सहायता उपलब्ध करा रहे हैं। उपेक्षित क्षेत्रों 
में सेवाकार्यों को प्राथमिकता दी जा रही है। पशुओं के लिए हरा एवं सूखा चारा भी उपलब्ध कराया जा रहा है। कई 
स्थानों पर चिकित्सा शिविर भी लगाए गए हैं। राशन किट के वितरण से पीड़ित लोगों को बड़ी राहत मिली है। राशन 
किट में चावल, दाल, आटा और अन्य आवश्यक वस्तुएं शामिल हैं। वास्तव में देखा जाए तो हर कदम पर पीड़ित के 
साथ खड़े होकर स्वयंसेवक राहत एवं सहायता कार्य करते हुए ‘राष्ट्रकार्य ही जीवन का ध्येय’ का सन्देश सुना रहे हैं। 

I आवरण कथा I

हिमालय क्षेत्र में दैवीय आपदाएं 
मानवीय अतिक्रमण तथा प्राकृतिक संकेत

 डा. मयंक पांडेय

श्चिम में हिंदूकुश से लेकर पूर्व में गारो-ख़ासी एवं 
जैंतिया पहाड़ियों तक फैला हिमालय भारतवर्ष का 
सिरमौर है। ऋषि-मुनियों की तपस्थली तथा जैव-

विविधता के मुख्य स्थल के रूप में विख्यात हिमालय 
मुख्यतः तीन शृंखलाओं-हिमाद्रि, हिमाचल और शिवालिक 
में विभाजित है। हिमाच्छादित दुर्गम शिखर एवं रास्ते, घने 
वन, अनेकानेक तीर्थ एवं पर्यटन स्थल हिमालय पर्वत 
शृंखलाओं की पहचान रहे हैं। अनादि काल से हिमालय, 
भारतवर्ष एवं विश्व के लोगों के लिए आकर्षण का केंद्रबिंदु 
रहा है। सभी की इच्छा होती है कि वह हिमालय पर्वत  
शृंखला में स्थित तीर्थ एवं पर्यटन स्थलों पर जाकर कुछ 
समय बिताएं। परंतु, दुर्गम रास्तों और कठिन जलवायु के 
कारण यहां की ऊंचाइयों तक पहुंचना सदैव अत्यधिक 
कठिन रहा है। ऐसे में केंद्र एवं राज्य सरकारें हिमालय क्षेत्र 
में बुनियादी ढांचागत व्यवस्था (जैसे-वर्ष भर आवागमन 

की सुविधा देने वाली सड़कों का जाल, सुरंगें, रेल संपर्क 
आदि) को सुदृढ़ कर हिमालय क्षेत्र को सुगम बनाने तथा 
पर्यटन के माध्यम से यहां की अर्थव्यवस्था को द्रुत गति 
देने का प्रयास कर रहीं हैं।  

हिमालय : एक भंगुर एवं आपदा संभावित क्षेत्र   
अनेक नदियों का उद्गमस्थल-हिमालय क्षेत्र, भू-विज्ञान 
एवं पर्यावरण की दृष्टि से सबसे नवीन और क्षण-भंगुर 
पारिस्थितिकीय तंत्र है। यहां भूमि के नीचे निरंतर होने वाली 
भूगर्भिक गतिविधियों (टेक्टोनिक गतिविधि) और उथल-
पुथल के कारण भूकंप और भूस्खलन जैसी प्राकृतिक 
आपदाएं प्रायः आती रही हैं। पूरा हिमालयी क्षेत्र भारत के 
भूकंपीय जोन-4 एवं 5 में आता है, जो सबसे सक्रिय जोन 
हैं। इसीलिए यह क्षेत्र भूकंप के प्रति बहुत संवेदनशील 
है। भुरभुरी मिट्टी और अवसादी चट्टानों से बनी पर्वतीय 

प

ढलानें भूकंप एवं तेज वर्षा के समय भूस्खलन का कारण 
बनती हैं, जिससे कई बार बड़ी संख्या में जान-माल का 
नुकसान होता है। न केवल भारत, बल्कि अन्य देश जो 
हिमालय या ट्रांस-हिमालय क्षेत्र में स्थित हैं, उन पर भी 
प्राकृतिक आपदाओं का खतरा लगातार बना हुआ है। हाल 
ही में अफगानिस्तान में आए भूकंप के झटके दिल्ली तक 
महसूस किए गए और भूकंप में अनेक नागरिक मारे गए 
एवं घायल हुए। 

सम्पूर्ण विश्व इस समय ग्लोबल वार्मिंग एवं जलवायु 
परिवर्तन के दौर से गुजर रहा है, जिसमें मौसम संबंधी 
घटनाओं का अतिरेक सामान्य बात हो गई है। भारत 
भी इससे अछूता नहीं है। जलवायु परिवर्तन के कारण 
होने वाली त्रासदियों की मार हिमालय जैसे नाजुक 
पारिस्थितिकीय तंत्र पर सबसे पहले और सबसे अधिक 
पड़ती है। विगत कुछ वर्षों की भांति हिमाचल प्रदेश, 
उत्तराखंड, जम्मू एवं कश्मीर, पंजाब, पूर्वोत्तर आदि 
हिमालयी राज्यों में इस वर्ष भी वर्षाकाल में अति-वृष्टि या 
बादल फटने अथवा ग्लेशियर झीलों के टूटने के कारण 
भयंकर बाढ़ एवं भूस्खलन की घटनाएं हो रही हैं, जिनमें 
बड़ी संख्या में लोगों ने अपनी जान गवांई, बड़ी संख्या 
में लोग हताहत हुए और अनेक लोग लापता हो गए। 
हर्षिल, धराली और चमोली (उत्तराखंड), कुल्लू, मंडी 
और मनाली (हिमाचल प्रदेश), किश्तवाड़, रियासी, 
माता वैष्णव देवी (जम्मू एवं कश्मीर) आदि इसके 
नवीनतम उदाहरण हैं। मंडी जिले में ही एक स्थान पर 1 
जुलाई 2025 को 140.7 मिलीमीटर वर्षा दर्ज की गई, 
जो सामान्य 6.9 मिलीमीटर से लगभग 1,940 प्रतिशत 
अधिक थी। इन घटनाओं में संपत्ति एवं आर्थिक नुकसान 
हर वर्ष बढ़ता जा रहा है। 

एक प्रसिद्ध पर्यावरण पत्रिका के अनुसार इस वर्ष 
जनवरी से लेकर 18 अगस्त (230 दिन) के मध्य 13 
हिमालयी राज्यों एवं केंद्र शासित प्रदेशों में लगभग प्रतिदिन 
(221 दिन) एक प्राकृतिक आपदा घटी, जिसमें कुल 
622 लोगों की जान गई। 2022 में पूरे वर्ष में 63 प्रतिशत 
दिनों में आपदाएं आईं, जिनमें 1,058 लोगों की मौत हुई 
और 2023 में यह संख्या बढ़कर 68 प्रतिशत और मौतों 
की संख्या 837 हो गई। 2024 में यह प्रतिशत बढ़कर 70 
प्रतिशत तक पहुंच गया, जिसमें 870 लोगों की मौत हुई। 
केवल हिमाचल प्रदेश के मंडी जिले में 25 किलोमीटर के 

क्षेत्र में नौ जगहों पर अचानक भारी वर्षा और बाढ़ से गांव, 
बागान और पुलों के बुनियादी ढांचे तबाह हो गए और 
लगभग 280 लोगों की मौत हुई, दर्जनों लापता हो गए 
और करोड़ों रुपए की हानि हुई। 2013 में केदारनाथ धाम 
(उत्तराखंड) त्रासदी सहित अन्य प्राकृतिक आपदाओं की 
घटनाओं, जो हिमालयी क्षेत्र में घटीं, को कभी भूलना 
नहीं चाहिए। इसलिए यह विचार गंभीरता से करना होगा 
कि हिमालय जैसे नाजुक पारिस्थितिकीय तंत्र में सतत 
(निर्वहनीय) विकास की अवधारणा, जिसमें आर्थिक 
विकास और पर्यावरण संरक्षण एक साथ हो, को कैसे 
भूमि पर उतारा जा सकता है?

 

धराली आपदा: पहले और बाद में  (फोटो : साभार)

 

किश्तवाड़ आपदा: पहले और बाद में (फोटो : साभार)

संभावित कारण एवं उपाय 
पृथ्वी के किसी भी भू-भाग की भांति हिमालय भी एक 
जीवंत जैव-भौगोलिक भू-भाग है। जीवंत पारिस्थितिक 
तंत्र अपने अंदर होने वाले बदलावों एवं उनसे होने वाले 
संभावित खतरों का संकेत समय-समय पर देता रहता है। 
हिमालय में घटने वाली प्राकृतिक आपदाएं भी एक दिन 
में विकराल रूप धारण नहीं करती हैं। निकट भूतकाल 

और वर्तमान की अनेक छोटी-बड़ी प्राकृतिक आपदाओं 
ने समझाने और चेतावनी देने का प्रयास किया, जिन्हें 
शायद अनदेखा किया गया। इसलिए उन प्राकृतिक और 
विशेषकर मानव-जनित कारकों पर ध्यान देना होगा, जो 
इन प्राकृतिक आपदाओं को आमंत्रित करते हैं और उनसे 
होने वाले प्रतिकूल प्रभावों को कई गुना बढ़ा देते हैं। ऐसे 
संभावित प्राकृतिक और मानव जनित कारक निम्नलिखित 
हैं।

हिमालय की भू-गर्भिक संरचना : भंगुर चट्टान एवं मिट्टी 
से बना हिमालय एक उच्च टेक्टोनिक गतिविधि वाला 
क्षेत्र है, जहां भूकंप एवं इससे होने वाली अन्य घटनाओं 
(जैसे भूस्खलन आदि) की प्रबल संभावना बनी रहती है। 
इन प्राकृतिक कारकों को समाप्त नहीं किया जा सकता 
है, लेकिन इनके साथ सामंजस्य बैठाकर अथवा इनका 
उचित प्रबंधन करके यहां जीवन-यापन किया जा सकता 
है। अनादि काल से इन क्षेत्रों में बसने वाले लोग स्थानीय 
पर्यावरण और पारिस्थितिकीय को समझ कर उसके 
अनुरूप ही कार्य करते रहे हैं। ऐसे में पुनः पारंपरिक ज्ञान 
और अनुभव को प्रयोग में लाने की आवश्यकता है।   

पर्यावरण एवं भू-गर्भिक संरचना अनुकूल निर्माण 
कार्य : बढ़ती जनसंख्या, मांग और जीवन स्तर को सुधारने 
के लिए नवीन और बुनियादी निर्माण कार्य अवश्यंभावी 
हैं। परंतु, पर्यावरण एवं भू-गर्भिक संरचना कारकों को 
ध्यान में रखकर ही यहां निर्माण कार्यों को अनुमति 
मिलनी चाहिए और यथासंभव, बड़े निर्माण कार्यों पर 
रोक लगानी चाहिए। प्रायः देखा गया है कि निर्माण कार्य 
के दौरान भारी मात्रा में निकलने वाला मलबा एवं अन्य 
ठोस अपशिष्ट को नदियों की तलहटी में डाल दिया जाता 
है, जिससे नदियों की गहराई और जल वहन-क्षमता पर 
विपरीत प्रभाव पड़ता है। लगातार तेज वर्षा, बादल फटने 
या ग्लेशियर झीलों के फटने के समय नदियां जल को 
अपनी सीमा में रख नहीं पाती और आस-पास के निचले 
क्षेत्रों में बाढ़ की स्थिति पैदा होती है। बाढ़ का पानी अपने 
साथ भारी मात्रा में मिट्टी, चट्टान और ठोस अपशिष्ट लेकर 
आता है, जो बड़े पैमाने पर भवनों और संरचनाओं को 
ध्वस्त करता है। बाढ़ के पानी और मलबे के अधिक 
दिन तक रहने के कारण अनेक बीमारियों के फैलने का 

भी खतरा उत्पन्न हो जाता है। इसलिए हिमालय क्षेत्र के 
संवेदनशील एवं अति-संवेदनशील क्षेत्रों तथा नदियों के 
आसपास निर्माण कार्यों पर तत्काल रोक लगाई जानी 
चाहिए। 

वनोन्मूलन पर रोक : हिमालय क्षेत्र में पाई जाने वाली 
वनस्पति एवं वन वहां की स्थानीय प्रजातियां हैं जो 
प्रचुर जैव-विविधता का भरण-पोषण करतीं हैं। साथ ही 
वनस्पतियों और पेड़ों की जड़ें, मिट्टी और चट्टान को बांध 
कर रखती हैं। यह वैज्ञानिक तथ्य है कि वनों की कटान 
से मिट्टी और चट्टानें ढीली हो जाती हैं और तेज वर्षा के 
समय इनका क्षरण और अपरदन होता है। वर्षा जल के 
साथ मिट्टी और चट्टान बहकर नीचे आने के बाद भूस्खलन 
और मलबा बाढ़ जैसी आपदाओं का कारण बनती हैं। ऐसे 
में अगर भविष्य में बाढ़ और भूस्खलन जैसी संभावित 
प्राकृतिक आपदाओं से बचाव करना है तो वनों की कटाई 
पर तत्काल रोक लगानी होगी। 

साथ ही यह भी समझना होगा कि छोटी वनस्पतियां 
और घास भी मृदा अपरदन को रोकने में उतनी ही कारगर 
है, जितने कि बड़े वृक्ष और वन। कई बार इन वनस्पतियों 
की उपयोगिता ना जानते हुए इन्हें समूल नष्ट कर दिया 
जाता है। ऐसी स्थिति से बचाव के लिए वन विभाग और 
गैर-सरकारी संगठनों का यह दायित्व है कि हिमालयी 
वनस्पतियों की पारिस्थितिक महत्ता के बारे में वर्तमान 
पीढ़ी को जागरूक करें और जहां संभव हो, वहां अनुभवी 
वैज्ञानिकों के मार्गदर्शन में पारिस्थितिक बहाली कार्यक्रम 
चलाए जाने चाहिए।      

सीमित पर्यटन को बढ़ावा : हिमालय क्षेत्र में 
अर्थव्यवस्था का एक मजबूत स्तंभ पर्यटन है और 
स्थानीय समाज के बड़े वर्ग का जीविकोपार्जन प्रत्यक्ष 
अथवा अप्रत्यक्ष रूप से पर्यटन संबंधी गतिविधियों पर 
टिका हुआ है। पिछले कुछ वर्षों में सुदृढ़ हुई ढांचागत 
व्यवस्था (सड़क, रेल, सुरंग-सड़क, हवाई अड्डे आदि) 
के कारण यहां श्रद्धालुओं और पर्यटकों की संख्या में तीव्र 
बढ़ोत्तरी हुई है। ऐसा प्रतीत होता है कि लगातार बढ़ता 
पर्यटन हिमालय की पारिस्थितिकीय वहन क्षमता के लिए 
बोझ बनता जा रहा है। अत्यधिक पर्यटकों के आने से 
क्षेत्र में ठोस (प्लास्टिक इत्यादि) और तरल (सीवर) 

अपशिष्ट की मात्रा में भी बहुत अधिक बढ़ोत्तरी हुई है, 
जो पर्यावरण को सीधे हानि पहुंचा रही है। हिमाचल 
प्रदेश, जम्मू-कश्मीर एवं लद्दाख, उत्तराखंड तथा पूर्वोत्तर 
राज्यों और केंद्र शासित प्रदेशों में हाल की घटनाएं इसका 
प्रत्यक्ष प्रमाण हैं। ऐसे में यह आवश्यक हो जाता है कि 
स्थानीय प्रशासन पर्यावरण अनुकूल पर्यटन को बढ़ावा 
देते हुए पर्यटकों की संख्या को इस प्रकार नियंत्रित करे, 
जिससे पर्यावरण और स्थानीय लोगों की जीविका पर 
प्रतिकूल प्रभाव न पड़े। साथ ही पर्यटकों द्वारा अपने साथ 
लाई जाने वाली वस्तुओं का निरीक्षण कर अनावश्यक 
और पर्यावरण के लिए हानिकारक सामग्री पर रोक लगाई 
जानी चाहिए। 

संयुक्त राष्ट्र संघ ने पर्यावरण, अर्थव्यवस्था और 
समाज को सतत विकास का आधार स्तंभ माना है। 
हिमालय पर्वतमालाओं से मिलने वाली सुविधाओं (जैसे-
मौसम एवं जलवायु विनियमन, प्रचुर जैव-विविधता का 
पोषण, विभिन्न औषधियां एवं फल इत्यादि) का मुद्रा में 

सही आकलन करना लगभग असंभव है। हिमालय क्षेत्र 
एक जीवंत पारिस्थितिक तंत्र होने के साथ-साथ पुरातन 
एवं स्थानीय सभ्यताओं और संस्कृतियों का संवाहक भी 
है। पहाड़ी नदी के जल की भांति यहां का जनमानस और 
उसका लोक-व्यवहार भी उतना ही पावन है। इन क्षेत्रों की 
भाषा, भूषा, भोजन, भेषज आदि अनूठे और अनुपम हैं। 
मानव-जनित क्रियाकलापों से उत्प्रेरित प्राकृतिक आपदाएं 
ना केवल हिमालय क्षेत्र की भौतिक और भौगोलिक चिह्नों 
को नष्ट कर रही हैं, बल्कि यहां के जनजीवन और 
सांस्कृतिक प्रवाह पर भी तेजी से प्रतिकूल प्रभाव डाल रही 
हैं। अतः यह उचित समय है जब समाज के विभिन्न वर्ग 
एक उचित समन्वय और सामंजस्य के साथ इस कठिन 
परिस्थिति में साथ आएं और अल्पकालीन लाभ की जगह 
दीर्घकालिक लाभ पर ध्यान दें, जो पर्यावरण संरक्षण में 
ही निहित है।   �      

(लेखक, दिल्ली विश्वविद्यालय के पी.जी.डी.ए.वी. महाविद्यालय (सांध्य) में  
पर्यावरण अध्ययन विभाग में सहायक प्राध्यापक हैं।) 

I शिक्षा I

	श्वविद्यालय अनुदान आयोग (यूजीसी) के नए 
मसौदा पाठ्यक्रम में स्नातक छात्रों को भारतीय संदर्भ में 
प्राचीन गणित, जैसे-भारतीय बीजगणित, कालगणना 

और वैदिक गणित तकनीकों को पढ़ाने का प्रस्ताव प्रस्तुत किया 
है, ताकि राष्ट्रीय शिक्षा नीति (एनईपी) 2020 के अनुरूप 
ज्ञान के स्वदेशी स्रोतों को बढ़ावा दिया जा सके। यह पाठ्यक्रम 
वैकल्पिक विषयों के रूप में पेश किए जाएंगे और इनमें संस्कृत 
ग्रंथों का अध्ययन, भारतीय दार्शनिक प्रणालियों और खगोलीय 
मॉडलों का एकीकरण तथा छात्रों को पारंपरिक गणना विधियों 
में प्रशिक्षित करना शामिल होगा। यह प्रस्ताव राष्ट्रीय शिक्षा 
नीति (एनईपी)-2020 के अनुरूप, लर्निंग आउटकम्स-बेस्ड 
करिकुलम फ्रेमवर्क (एलओसीएफ) का हिस्सा है। जानकारी 
के अनुसार प्रस्ताव में छात्र कालगणना (सूर्य, चंद्रमा, तारों 
और ब्रह्मांडीय चक्रों का उपयोग करके समय-गणना) और 
भारतीय बीजगणित जैसी पारंपरिक प्रणालियों का अध्ययन और 
सूर्य सिद्धांत, आर्यभटीयम्, शुल्बसूत्रों आदि में पाए जाने वाले 

ऐतिहासिक गणितीय सिद्धांतों का सर्वेक्षण भी कर सकते हैं। 
पाठ्यक्रम में ज्यामिति, त्रिकोणमिति, प्रारंभिक कलन, परावर्त्य 
योजयते सूत्र (स्थानांतरण और अनुप्रयोग) का उपयोग करके 
बहुपद विभाजन, ब्रह्मांडीय समय की संरचना (युग, कल्प, 
ब्रह्मा का दिन), हिंदू पंचांग विज्ञान और शुभ समय (मुहूर्त) 
की गणना जैसी अवधारणाएं शामिल हैं। इन पाठ्यक्रमों को 
विश्वविद्यालय के विवेकानुसार अनुशासन-विशिष्ट कोर, 
अनुशासन-विशिष्ट ऐच्छिक या सामान्य ऐच्छिक के रूप में 
आरम्भ करने की अनुमति दी गई है। यह मसौदा छात्रों को 
भारत की समृद्ध गणितीय विरासत से पुनः जोड़ता है, सेमिनारों, 
परियोजनाओं और इंटर्नशिप के माध्यम से अनुभवात्मक 
शिक्षा को शामिल करता है तथा सांस्कृतिक रूप से निहित 
विश्लेषणात्मक सोच को पोषित करता है। उच्च शिक्षा में स्वदेशी 
ज्ञान को एकीकृत करने के उद्देश्य से एक व्यापक भारतीय ज्ञान 
परंपरा (आईकेएस) पहल का भी यह हिस्सा है।�

(राष्ट्रीय छात्रशक्ति टीम)

वि
यूजीसी ने स्नातक में प्राचीन गणित पढ़ाने का दिया प्रस्ताव

कृतिक आपदाओं के पीछे मूल कारण 
प्रकृति के साथ बढ़ता दुर्व्यवहार है। प्रकृति 
पर आघात का ही परिणाम है कि हिमाचल 

प्रदेश तथा जम्मू एवं कश्मीर जैसे राज्यों में बादल 
फटने तथा पहाड़ों के दरकने जैसी गंभीर आपदाएं हुई 
हैं। वायनाड सहित देश में कई स्थानों पर भूस्खलन 
ने मानव जीवन को नुकसान पहुंचाया है। असम, 
गुजरात, बंगाल, पंजाब सहित देश के कई राज्यों में 
बाढ़ कहर ढाती रहती है। थार मरुस्थल के शहरों, 
गांवों में भी बाढ़ की असामान्य घटनाओं की तीव्रता 
बढ़ी है। चेन्नई तथा बेंगलुरु जैसे शहरों में कभी बाढ़ 
तथा कभी शून्य जल जैसी विपरीत स्थिति आम हो 
गई है।

शोध पत्रिकाओं में प्रकाशित अनुसंधानों के अनुसार 
हिमालय, पश्चिमी तट और मध्य भारत फ्लैश फ्लड 
हॉटस्पॉट के रूप में उभरकर सामने आए हैं। शोध 
बताते हैं कि शहरीकरण बढ़ने से बाढ़ के कारण 
कई अतिरिक्त मौतें होती हैं। जबकि वन आवरण में 
वृद्धि से मौतें कम होती हैं। मानव जीवन की क्षति 
के साथ-साथ ऐसी आपदाओं से सामाजिक, आर्थिक, 
सांस्कृतिक, पारिस्थितिकी एवं आर्थिक ताना-बाना 
ध्वस्त हो जाता है।

ऊर्जा, पर्यावरण और जल परिषद (सीईईडब्ल्यू) 
की हाल ही जारी रिपोर्ट के अनुसार भारत के 57 
प्रतिशत जिले, जिनमें देश की 76 प्रतिशत जनसंख्या 
रहती है, उच्च से अत्यंत उच्च ताप जोखिम (हीट 
स्ट्रेस) का सामना कर रहे हैं। 734 जिलों में से 
417 जिले उच्च और अति उच्च ताप जोखिम में हैं। 
दिल्ली, महाराष्ट्र, गोवा, केरल, गुजरात, राजस्थान, 
तमिलनाडु, आंध्र प्रदेश, मध्य प्रदेश और उत्तर प्रदेश 
उच्च ताप जोखिम से सर्वाधिक प्रभावित हैं। गर्म दिनों 
की संख्या के साथ-साथ अत्यधिक गर्म रातों की संख्या 
भी बढ़ रही है। यहां तक कि हिमालयी क्षेत्रों में गर्म 
दिन और रातों की संख्या बढ़ रही है। जम्मू-कश्मीर 

एवं लद्दाख जैसे केंद्र शासित प्रदेशों में भी गर्मियों में 
15 से भी अधिक गर्म दिन-रात की बढ़ोत्तरी हुई है। 
बढ़ता हीट स्ट्रेस मानव स्वास्थ्य तथा पारिस्थितिकीय 
स्वास्थ्य के लिए गंभीर खतरा है।

सर्वेक्षण तथा आंकड़े बताते हैं कि 90 प्रतिशत 
से ज्यादा प्राकृतिक आपदाएं जल तथा जलवायु से 
संबंधित हैं, लेकिन यहां यह विचार करना प्रासंगिक है 
कि जल तथा जलवायु की सम्यक, संतुलित, अनुकूल 
स्थिति को ठेस पहुंचाने, उसे तहस-नहस करने के 
पीछे क्या कारण है? जलवायु तथा जल में सीधा 
संबंध है। यदि जलवायु का ह्वास होता है तो उसका 
सीधा दुष्प्रभाव जलस्रोतों तथा सम्पूर्ण जल विज्ञानीय 
चक्र (हाइड्रोलॉजिकल साइकल) पर आता है। वहीं, 
सतही एवं भूजल स्रोतों में बिगाड़ से जलवायु परिवर्तन 
संकट और ज्यादा गहरा एवं तीव्र हो जाता है।

इस दृष्टि से, जिन्हें हम प्राकृतिक आपदाएं कहते 
हैं, वह वास्तविक रूप में प्राकृतिक है अथवा मानव 
जनित, यह स्पष्ट हो जाता है। “प्रकृति रक्षति रक्षित:” 
अर्थात प्रकृति उसकी रक्षा करती है जो प्रकृति की 
रक्षा करता है। कथित विकास के नाम पर जिस तरह 
प्रकृति को आघात पहुंचाया गया है, उसका परिणाम 
प्रकृति की नाराजगी एवं पीड़ा आपदाओं के रूप में 
हमारे समक्ष है।

बड़े पैमाने पर जंगलों के कटने, शहरीकरण 
इत्यादि से स्थानीय स्तर पर तापक्रम बढ़ा है। ऐसे में 
बादल का फटना, उच्च तीव्रता की वर्षा होना आम 
हो गया है। नदी-नालों के जल प्रवाह क्षेत्रों, फ्लड 
प्लेन में  निर्माणों का होना तथा झीलों-तालाबों को 
पाट देने से वर्षा का पानी अनियंत्रित और विकराल 
होकर बहता है और जान-माल को लील जाता है। 
नदी अपना पथ और पेटा कभी नहीं भूलती। दिल्ली में 
यमुना और बिहार में कोसी नदी का अपने पूर्व मार्गों 
पर लौटने पर निर्मित हुई स्थितियों से सभी परिचित हैं।

आपदाओं का एक अन्य प्रमुख कारण पहाड़ों की 

प्रा
प्राकृतिक नहीं, मानव जनित हैं यह आपदाएं !

I आवरण कथा I

 डा. अनिल मेहता

कटाई और उन पर निर्माण है। हिमालयी पहाड़ कठोर 
एवं मजबूत नहीं है। उनमें खुदाई तथा अत्यधिक 
निर्माण उन्हें ज्यादा कमजोर कर देते हैं। इसलिए 
जब भी तीव्र वर्षा होती है, वह दरक जाते हैं। भारी 
मात्रा में भूस्खलन होता है और कई जिंदगियां समाप्त 
हो जाती है। दूसरी और अरावली जैसी करोड़ों वर्ष 
पुरानी एवं मजबूत पहाड़ी शृंखला में खनन, होटलों 
एवं रिसॉर्ट के लिए हुई कटाई ने जैव विविधता 
संकट, जल विज्ञानीय चक्र में परिवर्तन तथा जलवायु 
परिवर्तन संकट को बढ़ा दिया है। देश की अन्य 
पहाड़ी शृंखलाएं भी इसी तरह संकट ग्रस्त है। द्वापर 
युग में भगवान श्रीकृष्ण द्वारा दिया गया संदेश आज 

भी प्रासंगिक हैं। उन्होंने अपने संदेश में कहा था कि 
सुख, समृद्धि और प्राकृतिक आपदाओं से बचाव के 
लिए बृजवासियों को गोवर्धन पर्वत की पूजा करनी 
चाहिए। कुछ ही दिनों पश्चात गोवर्धन पूजा का उत्सव 
आने वाला है। यह उत्सव हर वर्ष यह स्मरण कराता 
है कि हाइड्रोलॉजी, इकोलॉजी, बायोडायवर्सिटी की 
दृष्टि से तथा आपदाओं के उन्मूलन के लिए पहाड़ों 
को बचाकर रखना बेहद जरूरी है।

भारत का 59 प्रतिशत हिस्सा भूकम्प के खतरे 
में है। हिमालयी क्षेत्र, पूर्वोत्तर, अंडमान-निकोबार, 
कच्छ और दिल्ली-एनसीआर जैसे क्षेत्र उच्च जोखिम 
वाले ज़ोन में आते हैं। एक अध्ययन के अनुसार भूजल 
के अत्यधिक दोहन ने भूकंप के असर को तीव्र किया 
है। भूजल एक शॉक एब्जॉर्बर की तरह कार्य करता 
है और भूकंप के कंपनों को मंद कर देता है। लेकिन, 

भूजल नहीं होने से यह कंपन तीव्र एवं विनाशवर्धक 
हो जाते हैं। भूजल का अत्यधिक दोहन जमीन के 
धंसने की समस्या को भी बढ़ाता है। वह दिन दूर नहीं 
जब भारत के कुछ बड़े शहर, विश्व की अन्य सिंकिंग 
सिटीज की सूची में प्रमुख स्थान पर आ जाएं।

मानव जनित इन “प्राकृतिक” आपदाओं को 
न्यूनतम करने के लिए तात्कालिक एवं दूरगामी, दोनों 
तरह के प्रयास करने होंगे। जहां अर्ली वार्निंग सिस्टम 
प्रणाली को और अधिक दक्ष एवं मजबूत बनाना जरूरी 
है, वहीं आपदाओं की स्थिति में जनहानि को कैसे 
रोका जाए, इसके लिए समुदाय सहभागिता आधारित 
आपदा प्रबंधन व्यवस्था को लागू करना होगा। नागरिक 
स्वयंसेवकों का चयन कर उन्हें आपदा राहत विधियों 
एवं उपकरणों का प्रशिक्षण दिया जाना चाहिए। ऐसे 
नागरिक स्वयंसेवक तथा आपदा राहत दल मिलकर 
बहुत कम समय में एवं प्रभावी तरीके से जनहानि को 
रोक सकते हैं। पंचायतों से लेकर नगरपालिकाओं तथा 
नगर निगमों के पास आपदाओं से संबंधित ऐतिहासिक 
आंकड़ों, आपदा का प्रकार, तीव्रता, अवधि, जनधन 
का रिकॉर्ड होना चाहिए। साथ ही सरल फोरकास्टिंग 
मॉडल्स का उपयोग करने में भी इन स्थानीय निकायों 
को दक्ष बनाया जाना चाहिए। इससे आपदाओं का 
पूर्व अनुमान हो सकेगा तथा स्थानीय स्तर पर दक्ष, 
प्रभावी एवं समयबद्ध राहत और बचाव कार्य किए 
जा सकेंगे। दूरगामी सावधानियों एवं उपायों के तहत 
पहाड़ों,पहाड़ी शृंखलाओं की कटाई को रोकना होगा। 
जंगलों की कटाई रोकनी होगी। नदी, नालों एवं झीलों, 
तालाबों को उनके मूल स्वरूप में लौटना होगा। 
पहाड़ों, पहाड़ों पर बने तीर्थस्थलों, झीलों, नदियों और 
उनके किनारों, तटों पर बने आस्था स्थलों, घाटों का 
व्यवसायीकरण रोकना होगा। तीर्थस्थलों को पर्यटक 
स्थलों के रूप में प्रचारित, प्रसारित करने एवं उन्हें 
गैर आध्यात्मिक पहचान प्रदान करने को हतोत्साहित 
करना होगा। पेड़, पहाड़, पानी जीवन के आधार हैं। 
इन्हें सुरक्षित, संरक्षित रखना तथा इनके संवर्धन के 
लिए कार्य करने से आपदाएं नियंत्रित होगी। प्रकृति 
के यह घटक बचेंगे तो वर्तमान एवं भावी पीढ़ियों का 
जीवन सुरक्षित, स्वस्थ एवं समृद्ध बनेगा।�

(लेखक,डा. यशवंत राव केलकर युवा पुरस्कार से सम्मानित पर्यावरणविद हैं।)

I आवरण कथा I

रत उपमहाद्वीप में इस समय वर्षा ऋतु चल 
रही है। पहाड़ों पर हरियाली है। इसलिए बादल 
बड़े-बड़े विशाल वृक्षों से आच्छादित सघन वनों 

की ओर आकर्षित होकर उस ओर बढ़ते हैं और पहाड़ों से 
टकराकर फट रहे हैं, जिससे एक स्थान पर ही धुआंधार 
वर्षा हो जाती है। अचानक तेज बारिश से ऐसा लगता है जैसे 
आसमान टूट पड़ा हो।

विश्व की प्रमुख पर्वत शृंखलाओं में हिमालय सबसे युवा 
पर्वत शृंखला है। कच्ची मिट्टी के पहाड़ भरभरा कर धसक जाते 
हैं। भूस्खलन से सड़कें, गांवों की पगडंडियां, कच्चे रास्ते, पुल 
टूट जाते हैं। बिजली, संचार प्रणाली के खंभे उखड़ जाते हैं। 
अचानक पानी का तेज बहाव प्रवासियों और स्थानीयवासियों 
को भी संभलने का अवसर नहीं देता। पानी के तेज वेग के 
साथ बह कर आती चट्टानें मकान, दुकान, वाहन सभी को 
ध्वस्त करती हुई साथ बहा ले जाती हैं। शेष बचता है मिट्टी, 
मलबा और त्रासदी के दर्दनाक निशान।

गत कुछ वर्षों में बादल फटने की घटनाओं में तीव्रता 
से वृद्धि हुई है। पहले बादल फटने की घटनाएं यदा-कदा 
होती थी। अब प्रतिवर्ष और एक ही मौसम में दर्जनों बार 
घटनाएं प्राकृतिक आपदा का रूप धारण कर भयानक तबाही 
मचा रही है। वर्षा ऋतु में गर्म हवाएं नमी अधिक अवशोषित 
करती हैं, बादलों का रूप ले ऊपर उठती हैं। गर्म हवा पहाड़ 
से टकराकर ऊपर उठ ठंडी हवा से टकराती है और समूचा 
बादल एक ही जगह बरस जल प्रलय ला देता है।

किसे दें बादल फटने की संज्ञा
वैसे पहाड़ी ढलान तथा सदाबहार वनों में वर्षा होती रहती है। 
वर्षा ऋतु में बारंबारता कुछ अधिक हो जाती है। भूगोलवेत्ताओं 
तथा मौसम वैज्ञानिकों के अनुसार एक सामान्य बादल 
लगभग पांच लाख टन पानी अपने में समेटे हुए हवा में 
तैरता है। अचानक किसी एक स्थान पर मात्र एक घंटे में 
100 मिलीमीटर से अधिक बारिश को बादल फटने की संज्ञा 
दी गई है। कुछ मिनट में जितनी बारिश एक क्षेत्र में दो-चार 

माह में बरसने की अपेक्षा होती है, वह मात्र कुछ समय या 
घंटे में बरस जाए उसे मौसम विज्ञानी बादल फटने की घटना 
मानते हैं।

जलवायु परिवर्तन
सामान्य नागरिक को लगता है कि बादल फटना एक 
आकस्मिक घटना या दैवीय प्रकोप है, परंतु ऐसा नहीं है। 
इसका संबंध वैश्विक तापवृद्धि (ग्लोबल वार्मिंग) से भी है। 
मानवीय क्रियाकलापों से पृथ्वी पर तापमान में वृद्धि हो रही 
है। वैज्ञानिकों के अनुसार सौ वर्ष में एक डिग्री तक तापमान में 
वृद्धि सामान्य है परंतु जैविक ईंधन के जलावन से अत्यधिक 
कार्बन उत्सर्जन पृथ्वी के तापमान को बढ़ा रहा है। ग्रीन 
हाऊस गैसों की वायुमंडल में बढ़ती प्रतिशत ओजोन परत 
को क्षति पहुंचा रही है, जिससे सूर्य की पैराबैंगनी किरणें पृथ्वी 
को अधिक तपिश दे रही हैं। पृथ्वी के तापमान में अनुमान 
से अधिक वृद्धि दर्ज हुई है। मैदानी क्षेत्रों में ही नहीं, अपितु 
समुद्र तटीय तथा पहाड़ी क्षेत्रों में भी निरंतर गर्मी बढ़ती जा 
रही है। भारत ही नहीं वैश्विक स्तर पर मौसम में बदलाव 
प्रत्यक्ष दृष्टिगोचर है। वैश्विक ताप वृद्धि का प्रभाव सर्वत्र है। 
भारत में ग्रीष्म ऋतु का फैलाव हुआ है, जबकि शरद ऋतु 
का कालखंड सिमट गया है। अब सर्दी मुख्य रूप से मात्र 
दो माह प्रभाव दिखाती है। वर्षा के चक्र में भी परिवर्तन हुआ 
है। जलवायु परिवर्तन का असर कृषि तथा जीव जंतुओं पर 
भी दिखाई देता है। बादल फटना, बाढ़, सूखे जैसी प्राकृतिक 
आपदाओं के लिए जलवायु परिवर्तन एक मुख्य कारक है।

आपदा प्रबंधन के लिए तंत्र
सभी क्षेत्र विकास के साथ ही मानवीय जनसंख्या में भी अतिशय 
वृद्धि हुई है। सरकार ने नागरिकों को सुविधा उपलब्ध कराने 
के लिए अनेक विकास योजनाओं में वृद्धि की है, उसी प्रकार 
प्राकृतिक आपदाओं में भी वृद्धि हुई है। भूकंप, समुद्री तूफान, 
सुनामी, बाढ़, सूखा, बादलों का फटना, बिजली गिरना, आदि 
घटनाओं में भी वृद्धि के बीच बढ़ती प्राकृतिक आपदाओं से 

भा
बादलों का फटना आकस्मिक या …...

I आवरण कथा I

शीघ्रता से निपटने के लिए केंद्र सरकार ने राष्ट्रीय आपदा 
प्रबंधन तंत्र विकसित करने की दिशा में तीव्र गति से कार्य 
करते हुए 26 दिसंबर 2005 को आपदा प्रबंधन अधिनियम 
पारित किया था। राष्ट्रीय एवं राज्य स्तर पर तुरंत सहायता, 
उचित कार्यवाही, राहत उपलब्ध कराने के लिए राष्ट्रीय 
आपदा मोचन बल (एनडीआरएफ) एवं राज्य आपदा मोचन 
बल (एसडीआरएफ) का गठन भी किया गया। नई दिल्ली 
स्थित राष्ट्रीय आपदा प्रबंधन संस्थान प्राकृतिक अथवा मानव 
निर्मित आपदाओं के निष्पादन के लिए अपने कर्मचारियों को 
प्रशिक्षित करता है। संस्थान नई चुनौतियों के लिए कर्मचारियों 
का प्रशिक्षण, क्षमता निर्माण तथा अनुसंधान भी करता है।

बचाव के लिए सावधानियां
नागरिक आधुनिक तकनीकी का लाभ लें, मौसम की पूर्ण 
जानकारी लेकर यात्रा प्रारंभ करें। वर्तमान समय में सेटेलाइट 
के माध्यम से मौसम विभाग डाटा एकत्र कर मौसम संबंधी 
भविष्यवाणी समाचार माध्यमों से प्रसारित करता रहता है।
 �स्थानीय निवासी मौसम विभाग की चेतावनियों को सुने, 
पढ़ें, दृढ़ता से पालन करें।
 �नदियों, झीलों, पहाड़ों, वन भूमि पर अतिक्रमण न करें।
 �नदियों के किनारे अवैध निर्माण न करें।
 �नदियों के क्षेत्र पर किसी भी प्रकार का निर्माण कार्य राष्ट्रीय 
स्तर पर कठोर कानून बनाकर प्रतिबंधित किया जाए। 
सरकारी संस्थाओं को भी स्थायी-अस्थायी किसी भी प्रकार 
के निर्माण की अनुमति न हो।
 �वर्षा ऋतु के अलावा लगभग 10 माह नदी अपने सीमित 
दायरे में बहती है। अधिकांश महानगरों में नदियों का किनारा  
अवैध रूप से बसने का ठिकाना बन जाता है। हर नगर में 
गरीबों के नाम पर एक सुनियोजित झुग्गी माफिया गैंग काम 
करता है। स्थानीय प्रशासन और पुलिस के गठजोड़ से हर 
नगर-महानगर में हजारों झुग्गियां विद्यमान रहती है। पक्ष-
विपक्ष इन्हें अपना-अपना वोट बैंक समझ सत्ता के लोभ में 
उनका पालन पोषण करते हैं। जब वर्षा ऋतु में नदी का 
जलस्तर बढ़ता है तो उसे बाढ़ का नाम देकर इन अवैध 
झुग्गी झोपड़ी के लिए मुख्य सड़कों, बांधों पर सरकारी टेंट 
लगाकर इनकी मेहमान नवाजी की जाती है। विडंबना यह 
हो गई कि नदी सबकी, जवाबदेही किसी की नहीं। इसलिए 
नदियों के किनारों पर हो रहे अप्रत्याशित अतिक्रमण  को 
तुरंत रोका जाना चाहिए।

 �केंद्र सरकार तथा राज्य सरकारें विज्ञापनों के माध्यम से तीर्थ 
स्थलों को पर्यटन स्थलों के रूप में प्रचारित न करें। वहां की 
आध्यात्मिक ऊर्जा नैसर्गिक प्राकृतिक सौंदर्य को सहज रूप 
में अपनी आभा महकाने दें।

 �संत-महात्मा, परिवार के अनुभवी वरिष्ठ जन समाज 
को शिक्षित करें पुरानी परंपराओं को समाप्त न करें। 
 प्रत्येक धार्मिक स्थल की गरिमा बनाए रखना नागरिकों का 
कर्तव्य है। धार्मिक, आध्यात्मिक मनोभावों से यात्रा करनी 
चाहिए कुछ कष्ट सहने की मानसिक स्थिति तथा क्षमता से 
तीर्थयात्रा करनी चाहिए।
 �तीर्थ यात्रा को पर्यटन या पिकनिक के रूप में नहीं लेना 
चाहिए।
 �नदियों को उनके प्राकृतिक रूप में ही रहने दें। वह आपके 
लिए ही बह रही है। नदियां आपसे फूल, पत्तियां, धूप-दीप 
आदि कुछ नहीं मांगती। वह केवल आपसे अपने जल की 
निर्मलता की कामना करती हैं।�

(लेखक, नई दिल्ली स्थित शिक्षा संस्कृति उत्थान न्यास के राष्ट्रीय सह संयोजक हैं ।)

I आवरण कथा I

सुधी पाठकों! 
शिक्षा क्षेत्र की प्रतिनिधि पत्रिका के रूप में 

'राष्ट्रीय छात्रशक्ति' सितम्बर 2025 अंक आपके 
समक्ष प्रस्तुत हैं। यह अंक महत्वूर्ण लेख एवं 
विभिन्न समसामयिक घटनाक्रमों एवं खबरों को 
समाहित किए हुए हैं। आशा है, यह अंक आपके 
आवश्यकताओं के अनुरूप उपादेय साबित होगा। 
कृपया 'राष्ट्रीय छात्रशक्ति' से संबंधित अपने सुझाव 
एवं विचार हमें नीचे दिए गए संपादकीय कार्यालय 

26, दीनदयाल उपाध्याय मार्ग,

ष्ट्रीय स्वयंसेवक संघ अपने सौ वर्ष की यात्रा पूरी 
करने जा रहा है। भारत के स्वतन्त्रता आंदोलन 
से लेकर समाज निर्माण में संघ का अभिन्न 

योगदान रहा है। भारत के वामपंथी इतिहासकारों ने संघ 
के योगदान को श्रेय देने में जिस तरह का असहयोग 
किया, उसका परिणाम है कि भारत के जनता के बीच 
संघ को लेकर भ्रम फैलाने की कोशिश दशकों से लगातार 
की जाती रही। अपनी स्थापना के सौ वर्ष पूरे करने जा 
रहे संघ के इतिहास पर दृष्टि डाली जाए तो पता चलता 
है कि भारत को स्वतन्त्र कराने में संघ की विशेष भूमिका 
तो रही ही, साथ ही स्वतन्त्र भारत में समाज को संगठित 
करके सकारात्मक बदलाव की दिशा में संघ हमेशा आगे  
बढ़ता रहा। 

राजधानी दिल्ली स्थित विज्ञान भवन में गत 26 से 28 
अगस्त तक आयोजित तीन दिवसीय व्याख्यानमाला ‘100 
वर्ष की संघ यात्रा-नए क्षितिज’ में सरसंघचालक भागवत 
ने स्वतंत्रता से पहले और बाद में संघ की सहभागिता को 
विस्तार से सामने रखा। संघ के शताब्दी वर्ष पूर्ण होने 
से पहले आयोजित व्याख्यानमाला का उद्देश्य संघ के 
कार्यों और उद्देश्यों को स्पष्ट करना रहा। संवाद की तीन 
दिवसीय प्रक्रिया में शिक्षाविद, समाजसेवी, वैज्ञानिक, 
उद्योगपति, साहित्यकार और पत्रकार सम्मिलित हुए। 

स्वतंत्रता आंदोलन में संघ की भूमिका को सामने रखते 
हुए सरसंघचालक भागवत ने कहा कि भारत किसी समय 
स्वतन्त्र और वैभव के शिखर पर था। उसके बाद हुए 
आक्रमण के कारण देश परतंत्र हुआ। भारत की स्वतंत्रता 
के लिए लिए जो प्रयास आरंभ हुए, उसका एक व्यापक 
और अखिल भारतीय प्रयास 1857 के संग्राम के रूप में 
सामने आया। यह संग्राम विफल हुआ और विफलता के 
बाद देश में विचार शुरू हुआ कि यह हमारा देश है और 
हमारी जनसंख्या प्रचंड है। इसके बाद भी हजारों मील दूर 
से आकर मुट्ठी भर लोग, जो इस देश को जबरदस्ती चला 
रहे थे, उनके सामने हार क्यों गए? तत्कालीन समय में 
आशावादी लोगों का उत्तर था कि इस बार हार गए, तो  
क्या हो गया? एक बार फिर सशस्त्र क्रांति के रूप में प्रयास 

करना चाहिए। इसके बाद क्रांतिकारियों की धारा फिर से 
बह चली। देश के लिए अपना जीवन, अपना यौवन हवन 
करने वाले लाखों उदाहरण उस धारा से निकले, जो आज 
भी सभी के लिए प्रेरणा स्रोत और जीवन आदर्श हैं। वीर 
सावरकर जी उस धारा के एक देदीप्यमान रत्न थे, उन्होंने 
स्वतंत्रता के बाद पुणे में अपने उस क्रांतिकारक अभियान 
का समापन सार्वजनिक कार्यक्रम करके किया।

उन्होंने कहा कि 1857 के स्वतंत्रता युद्ध के बाद 
भारत के लोगों का असंतोष, ठीक से व्यक्त हो और वह 
हानि ना करे, इसलिए कुछ व्यवस्थाएं हो रही थीं। लोगों 
ने राजनीतिक जागृति से स्वतंत्रता को अपना लक्ष्य बना 
लिया था। उस समय सामान्य व्यक्ति भी चरखा चलाता 
था। लेकिन देश के लिए चरखा चलाना है, यह बात 
उस राजनीतिक आंदोलन ने सिखाई। देश के लिए जीना-
मरना, हर काम में देश का विचार करना, यह वातावरण 
सारे देश में बन गया। तत्कालीन समाज कमियों, रूढ़ियों, 
कुरीतियों से ग्रस्त था। आधुनिक शिक्षा का अभाव था 
और अंधविश्वास फैले हुए थे। उस स्थिति से निपटने के 
लिए तरह-तरह के सुधार आंदोलन हुए। उनका प्रभाव भी 
हुआ, लेकिन सब कुछ ठीक नहीं हुआ। उस समय एक 
धारा वह भी थी, जिन्होंने कहा कि पहले अपने मूल पर 
चलो। इनमें दो नाम मुख्य हैं-स्वामी दयानंद सरस्वती 
एवं स्वामी विवेकानंद। इन्होंने अपने मूल पर समाज को 
खींचने का प्रयास किया। 

सरसंघचालक भागवत ने बताया कि संघ के निर्माता 

रा
‘100 वर्ष की संघ यात्रा-नए क्षितिज’

I शताब्दी वर्ष I

I शताब्दी वर्ष I

डा. केशव बलिराम हेडगेवार को जन्मजात देशभक्त कहा 
जाता है क्योंकि बचपन से ही यह चिंगारी उनके मन 
में थी कि देश के लिए जीना और देश के लिए मरना 
चाहिए। वह बचपन में ही अनाथ हो गए थे और दरिद्रता 
में उन्हें आगे बढ़ना पड़ा। इसके बाद भी उन्होंने देश के 
लिए चलने वाले कामों में भाग लेना कभी नहीं छोड़ा 
और एक विद्यार्थी के रूप में अपने विद्यालय में पहले 
दस में आना, यह भी कभी नहीं छूटा। 1905-06 में हुए 
वंदे मातरम आंदोलन के समय उन्होंने नागपुर के सारे 
विद्यालयों में वंदे भारत आंदोलन को संगठित किया। जब 
इंस्पेक्टर लोग स्कूल का निरीक्षण करने के लिए आते थे, 
तो हर कक्षा में उनका स्वागत ‘वंदे मातरम’ से होता था। 
परिणामस्वरूप सारे विद्यालय बंद कर दिए गए। साथ ही 
इसके पीछे कौन है, इसका पता लगाने का प्रयास किया 
जाने लगा। चार माह तक स्कूल बंद रहें, लेकिन यह पता 
नहीं लगा कि वंदेमातरम आंदोलन के पीछे कौन है? अंत 
में समझौता हुआ और यह निर्धारित हुआ कि स्कूल में 
प्रवेश के समय अभिभावक एवं छात्र सामान्य रूप से क्षमा 
मांगेगे। लेकिन नागपुर के दो छात्रों ने ऐसा करने से इंकार 
कर दिया। उनका मत था कि वह भारतवासी हैं। भारत 
माता की स्वतंत्रता की बात को नकारना सपने में भी संभव 
नहीं है। वह हमारा श्रद्धा स्थान है। वंदे मातरम कहना-
हमारा अधिकार है और इसलिए माफी कैसे मांगेंगे? बाद 
में दोनों छात्रों को स्कूल से निकाल दिया गया। इनमें से 
एक डा. हेडगेवार थे। इसके बाद उन्होंने राष्ट्रीय विद्यालय 
में जाकर अपनी शिक्षा पूरी की। विपरीत परिस्थितियों के 
बाद भी मैट्रिक में वह प्रथम श्रेणी से उत्तीर्ण हुए। बाद 
में नागपुर के नेताओं ने उन्हें कलकत्ता जाकर मेडिकल 
की पढाई करने की सलाह दी। लेकिन मेडिकल की 
पढ़ाई का बहाना था। वहां अनुशीलन समिति के नाम 
से क्रांतिकारियों की समन्वय समिति काम कर रही थी, 
जिससे सम्बंध स्थापित करके पूर्वी भारत में क्रांतिकार्य 
शुरू करना डा. हेडगेवार का उद्देश्य था।

सरसंघचालक भागवत ने बताया कि चंदा करके धन 
एकत्र किया गया और फिर डा. हेडगेवार कलकत्ता चले 
गए। वहां उन्हें रहने के लिए स्थान नहीं मिला तो वह एक 
कमरे में रहने वाले दो मित्रों के साथ रहने लगे और प्रथम 
श्रेणी से मेडिकल की शिक्षा पूरी की। इसके साथ ही उनके 
सम्बन्ध क्रांतिकारी समिति से स्थापित हो गए। स्वर्गीय 

त्रिलोकनाथ जी चक्रवर्ती एवं स्वर्गीय राज बिहारी बसु की 
पुस्तकों में इसका उल्लेख किया गया है। डा. हेडगेवार का 
कोड नेम कोकेन था। कोकेनचंद्र एक जीवित वास्तविक 
व्यक्ति थे, जो चंद्रनगर में रहते थे। सीआईडी ने जब 
चंद्रनगर जाकर कोकेन को गिरफ्तार किया तो पता चला 
कि वह किसी दूसरे व्यक्ति को लेकर आए हैं। अनेक 
कमियों के कारण बाद में क्रांतिकारी आंदोलन बंद हो गए। 
अंग्रेज सरकार ने उसको दबा दिया। उधर डा. हेडगेवार 
की मेडिकल की पढ़ाई पूरी हो गई। उन्हें तीन हजार रुपए 
मासिक की नौकरी मिल रही थी, लेकिन वह यह कहकर 
नागपुर वापस चले आए कि उन्हें अपने देश के लिए 
काम करना है। वापस आने के बाद उनके चाचा जी 
ने विवाह के बारे में पूछा। तो उन्होंने चाचा जी को पत्र 
लिखकर कहा कि इस जीवन में उन्हें दूसरा कोई काम 
करना नहीं है, क्योंकि उन्होंने अनुशीलन समिति में प्रवेश 
करने के पहले प्रतिज्ञा की थी कि यह जन्म मेरा देश के 
लिए है, अपने सुख का विचार अगले जन्म में करेंगे। 
इसके बाद डा. हेडगेवार ने कांग्रेस के चल रहे आंदोलन 
में हिस्सा लिया। 1920 में उस आंदोलन का प्रचार करते 
समय जो भाषण दिए, उसके चलते उन पर राष्ट्रद्रोह का 
मुकदमा चला। मुकदमे में उन्होंने स्वयं अपना बचाव 
किया। सुनवाई के दौरान उन्होंने न्यायालय में एक भाषण 
दिया। भाषण के बाद जो निर्णय आया, उसमें न्यायाधीश 
ने लिखा कि जिन भाषणों के कारण इन पर आरोप लगा 
है, उन भाषणों से इनका बचाव का भाषण और ज्यादा 
राष्ट्रद्रोही है क्योंकि उन्होंने यहीं से शुरुआत की कि अंग्रेज 
लोग हमारे ऊपर राज कर रहे हैं। यह किस कानून के 
तहत कर रहे हैं, उनको किसने अधिकार दिया? स्वतंत्रता 
तो प्रत्येक व्यक्ति का जन्म सिद्ध अधिकार है। उन्होंने 
लोगों को यही बताया है, स्वतंत्रता प्राप्त करने के उपाय 
बताए हैं, किसी के विरोध में कुछ नहीं कहा है। आरोप 
झूठा है और यह न्यायालय भी बेकानूनी है। इस न्याय को, 
इस न्यायाधीश को, इस न्यायालय को वह नहीं मानते 
हैं। इसके बाद उनको एक वर्ष सश्रम कारावास की सजा 
सुनाई गई। 

उन्होंने बताया कि डा. हेडगेवार की यह सक्रियता संघ 
स्थापना के बाद भी कायम रही। संघर्ष शुरू होने के बाद 
1930 में जंगल सत्याग्रह हुआ। उस जंगल सत्याग्रह में 
हिस्सा लेने के लिए वह नया सरसंघचालक नियुक्त करके 

आंदोलन में गए। नए सरसंघचालक की नियुक्ति इसलिए 
हुई क्योंकि उस समय डा. हेडगेवार सरसंघचालक पद 
संभाल रहे थे। वह एक वर्ष की सश्रम कारावास की सजा 
पूरी करके जब वापस आए, तब पुनः सरसंघचालक बने 
थे। संघ का नेतृत्व करने के दौरान उनका संपर्क सुभाष 
चंद्र बोस, महात्मा गांधी, लोकमान्य तिलक, चंद्रशेखर 
आजाद, भगत सिंह से हो चुका था। महाराष्ट्र स्थित नागपुर 
में क्रांतिकारी राजगुरु को भूमिगत रूप से रखने का कार्य भी 
उन्होंने किया। बाद में जब उन्हें लगा कि नागपुर सुरक्षित 
नहीं है तो राजगुरु को अकोला भेज दिया। डा. हेडगेवार का 
अध्ययन-चिंतन ऐसा था कि देश को बड़ा करना है, देश 
को स्वतंत्र करना है। समाज के प्रयास से कोई भी परिवर्तन 
आता है। समाज की गुणात्मक उन्नति के बिना कोई काम 
पूरा नहीं हो सकता है। समाज में कुछ ऐसे दोष है, जिनको 
निकालना चाहिए, कुछ ऐसे गुण हैं, जिनको विकसित 
करना चाहिए। इसलिए यह काम किसी को करना पड़ेगा। 

उन्होंने बताया कि श्री रवींद्रनाथ ठाकुर ने अपने 
स्वदेशी समाज निबंध में कहा है कि समाज की जागृति 
राजनीति से नहीं होगी, समाज में समाज का स्थानीय 
नेतृत्व खड़ा करना पड़ेगा। उन्होंने नायक शब्द का 
उपयोग किया, जो स्वयं शुद्ध चरित्र है, जिसका समाज से 
निरंतर संपर्क है, समाज जिस पर विश्वास करता है और 
जो अपने देश के लिए जीवन-मरण का वरण करता है, 
ऐसा नायक चाहिए। हिन्द स्वराज्य में गांधी जी ने लिखा है 
कि युवा वृद्धों से प्रश्न पूछते हैं अंग्रेजों के आने के कारण 
रेल लाइन वगैरह आ गई, सारा देश एक बन गया तो वृद्ध 
के रूप में गांधी जी हिंद स्वराज में उत्तर देते हैं कि यह 
बात तुमको अंग्रेजों ने ही सिखाई है। अंग्रेजों के आने के 
बहुत पहले देश एक था। स्वदेशी समाज में रवींद्रनाथ जी 
ने लिखा है कि कोई नया व्यक्ति आने से, हम भारत के 
लोग डरते नहीं क्योंकि सबके प्रति अपनेपन का स्वभाव 
है। इस देश में हिन्दू, मुसलमान, बौद्ध आदि आपस में 
संघर्ष नहीं करेंगे, इसी देश के लिए जिएंगे, इसी देश में 
मरेंगे। आपस में संघर्ष करते-करते कोई एक हल वह 
निकाल लेंगे और साथ में जिएंगे। 

सरसंघचालक भागवत ने कहा कि अपना देश प्राचीन 
समय से एक है। अपने समाज को उन्नत बनाना चाहिए, 
वही सदा के लिए संकट परंपरा का निवारण करने का 
एकमात्र उपाय है। ऐसे में डा. हेडगेवार ने सोचा कि वह 

इसके लिए प्रयोग करेंगे। यह बात उन्होंने त्रिलोकनाथ 
चक्रवर्ती को, जब वह कलकत्ता में रहे, उस समय बताई 
थी। नागपुर वापस आने के बाद मेडिकल की पढाई पूरी 
करके आंदोलनों में भाग लेते-लेते उन्होंने इसके कई 
प्रकार के प्रयोग किए कि संपूर्ण देश को जोड़ा कैसे जा 
सकता है? संपूर्ण देश को बड़ा कैसे किया जा सकता 
है? देश के व्यक्ति में गुणवत्ता का निर्माण कैसे किया 
जाता है? उन्होंने भारत सेवाश्रम संघ के काम को देखा 
था। वह जिस अनुशीलन समिति के सदस्य थे, उनके भी 
कई ऐसे मनुष्य निर्माण के कार्यक्रम चलते थे। यह सारा 
अनुभव लेकर उन्होंने चिंतन करके एक उपाय निकाला, 
उसका प्रयोग किया और उस प्रयोग के यशस्वी होने के 
बाद उसकी चर्चा की। सार्वजनिक जीवन में उनके साथ 
सक्रिय तरुण साथियों से चर्चा करके 1925 में संघ के 
गठन की घोषणा की। संघ के सौ वर्ष पूरे होने जा रहे हैं, 
लेकिन प्रत्यक्ष संघ का बीजारोपण कई वर्ष पहले डा. 
हेडगेवार के मन में हुआ था। 1925 के विजयादशमी 
के बाद डा. हेडगेवार ने घोषणा की कि आज से यह संघ 
प्रारंभ कर रहे हैं। इसका उद्देश्य संपूर्ण हिन्दू समाज का 
संगठित करना है। 

उन्होंने कहा कि भारत की जो संस्कृति थी, वह 
संस्कृति इसलिए पनपी क्योंकि इस मातृभूमि के प्रति भक्ति 
है। भारत माता ने यह संस्कार दिया है, वह हमारी मां 
है। यह केवल कपोलकल्पित बात नहीं है। इसके आधार 
पर प्राचीन समय से पूर्वज जीते आए, ऐसा जीवन खड़ा 
करने के लिए खून-पसीना बहाया, प्राणदान भी किया और 
इस भूमि के संरक्षण-संवर्धन के लिए बलिदान दिया। वह 
इतिहास प्रेरणा देता है, वह पूर्वज हमारे पूर्वज हैं। इनको 
मानने वाला वास्तव में हिन्दू है। लेकिन जब संघ शुरू 
हुआ, तब यह परिस्थिति थी कि सब लोग अपने आप 
को हिन्दू नहीं कहते थे। ऐसी स्थिति में जो अपने आपको 
हिन्दू कह रहे हैं, पहले उनको संगठित करो, उनका जीवन 
अच्छा बनाओ। उसके बाद जो किसी कारण से अपने 
आपको हिन्दू नहीं कहते, वह भी कहने लगेंगे। संपूर्ण 
समाज का संगठन, संपूर्ण हिन्दू समाज का संगठन बनाना 
लक्ष्य था। इसके बाद तैयारियों पर विचार किया गया। 
उसके दो भाग थे-पहला मनुष्यों को तैयार करना, दूसरा 
मनुष्यों में काम करना। मनुष्यों को बनाने वाले संगठन 
के रूप में राष्ट्रीय स्वयंसेवक संघ का गठन हुआ। यह 

बात सपने से भी ज्यादा दुष्प्राप्य लगती थी। स्वयंसेवक 
भी पूछते थे कि कैसे होगा? डा. हेडगेवार कहते थे कि 
सब कुछ होगा। संघ कुछ नहीं करेगा और सब कुछ होगा। 
स्वयंसेवकों का संघ से सम्बंध अटूट है। जन्म-जन्मांतर 
का है। अच्छे काम को सर्वत्र मदद करते हैं। संगठन में 
केवल स्वयंसेवक नहीं है। उनके साथ बहुत सारे लोग 
हैं। सबको साथ लेकर चलना स्वयंसेवकों के नाते सबने 
यही सीखा। इसलिए जब हिन्दू राष्ट्र कहते हैं, तो किसी 
को छोड़ नहीं रहे हैं। संघ किसी विरोध में या प्रतिक्रिया में 
नहीं निकला है। हिन्दू इसमें विश्वास करता है। आपस में 
मिल-जुलकर चलो। यह परंपरा जिनकी है, यह संस्कृति 
जिनकी है, वह हिन्दू हैं। हिन्दू संस्कृति इसलिए उपजी 
क्योंकि इसमें मातृभूमि के प्रति भक्ति है। इसके आधार पर 
प्राचीन समय से पूर्वज जीते आए हैं। वह इतिहास प्रेरणा 
देता है। इनको मानने वाला वास्तव में हिन्दू है। 

उन्होंने कहा कि डा. हेडगेवार के अनुसार संगठन 
के जीवन में तीन स्थितियां को पार करनी पड़ती है, तब 
उसके बाद कार्य सिद्धि होती है। पहली अवस्था रहती है 
उपेक्षा की। संघ जब शुरू हुआ था, उस समय संघ की 
भी उपेक्षा हुई। तत्कालीन समय में डा. हेडगेवार देश के 
प्रसिद्ध नेता नहीं थे। देखने में व्यक्तित्व भी सामान्य था। 
प्रचार का कोई साधन नहीं था। विचार मान्य नहीं था। 
अच्छे-अच्छे हिन्दू लोग कहते थे हिन्दू तो मरने जा रहा 
है। लेकिन अंदर एक चिंगारी जग गई थी। किसी बात की 
मान्यता नहीं थी लेकिन एक श्रद्धा लेकर चल पड़े। संघ 
कार्य का विरोध होने के कारण ही फरवरी 1948 में माधव 
सदाशिव गोलवलकर “गुरुजी” के घर पर हमला हुआ। 
बचाव के लिए जब स्वयंसेवक गए, तो गुरुजी ने सबको 
यह कहकर घर वापस भेज दिया कि जाओ, अपना समाज 
है। इस समाज ने जब अपने को सराहा तो अच्छा लगा 
ना? वही अगर मारने को आता है, तो घर के आंगन में 
मेरा रक्त बहेगा, समाज का नहीं बहेगा। आप सब लोग 
वापस जाओ। यह वृत्ति थी क्योंकि शुद्ध सात्विक प्रेम संघ 
कार्य का आधार है। जिस आधार पर विविधता में एकता 
देखते हैं, वह तो सत्य रूप है, प्रेम रूप है, करूणा रूप 
है। संघ के स्वयंसेवकों ने हमेशा यही मन में बात रखी कि 
सब अपने हैं। स्वयंसेवकों की निष्ठा, श्रद्धा, विश्वास के 
आधार पर संपूर्णत: स्वयंसेवकों के आधार पर संघ चलता 
है। संघ को चलाने के लिए संघ किसी के आगे हाथ नहीं 

फैलाता। सम्पूर्ण स्वावलंबी संगठन है और सब अपने हैं, 
सबके प्रति प्रेम है। संघ को आगे ले जाना है क्योंकि भारत 
को खड़ा करना है। 

उन्होंंने कहा कि संघ की 100 वर्ष की यात्रा का मर्म 
यह भी है कि सारे विश्व का जीवन एक है। मानवता एक 
है और उसके अलग-अलग रूप, अलग-अलग रंग है 
और ऐसा होने के कारण विश्व की सुंदरता बढ़ी है क्योंकि 
हर रंग का अपना योगदान है। भारत का भी अपना एक 
योगदान है। इसलिए संघ के निर्मिती का प्रयोजन भारत 
है। संघ के चलने का प्रयोजन भारत है और संघ की 
सार्थकता भारत के विश्व गुरु बनने में है। संघ का कार्य 
शुद्ध सात्विक प्रेम और समाजनिष्ठा पर आधारित है। 
संघ का स्वयंसेवक कोई व्यक्तिगत लाभ की अपेक्षा नहीं 
रखता। स्वयंसेवक समाज-कार्य में आनंद का अनुभव 
करते हुए कार्य करते हैं। जीवन की सार्थकता और मुक्ति 
की अनुभूति इसी सेवा से होती है। 

सरसंघचालक भागवत ने कहा कि हिन्दुत्व की मूल 
भावना सत्य, प्रेम और अपनापन है। समाज और जीवन 
में संतुलन ही धर्म है, जो किसी भी अतिवाद से बचाता 
है। धर्म वह है जो संतुलित जीवन की ओर ले जाए, जहां 
विविधता को स्वीकार किया जाता है और सभी के अस्तित्व 
को सम्मान दिया जाता है। यही विश्व धर्म है और हिन्दू 
समाज को संगठित होकर इसे विश्व के सामने प्रस्तुत 
करना होगा। भारत की परंपरा इसे मध्यम मार्ग कहती 
है और यही आज विश्व की सबसे बड़ी आवश्यकता है। 
विश्व के समक्ष उदाहरण बनने के लिए समाज परिवर्तन 
की शुरुआत घर से करनी होगी। इसके लिए संघ ने पंच 
परिवर्तन बताए हैं- कुटुंब प्रबोधन, सामाजिक समरसता, 
पर्यावरण संरक्षण, स्व-बोध (स्वदेशी) और नागरिक 
कर्तव्यों का पालन। आत्मनिर्भर भारत के लिए स्वदेशी 
को प्राथमिकता दें। भारत एक हिन्दू राष्ट्र है और इसके 
लिए किसी औपचारिक घोषणा की आवश्यकता नहीं है। 
प्राचीन ऋषियों और मुनियों ने पहले ही भारत को हिन्दू 
राष्ट्र घोषित कर दिया है। यह किसी अधिकृत घोषणा पर 
निर्भर नहीं है, यह सत्य है। इसे स्वीकार करने से सभी 
का लाभ है। यही कारण है कि भारत को दुनिया में बड़े 
भाई की तरह मार्ग दिखाने की भूमिका निभानी है। इसी से 
विश्व कल्याण का विचार जन्म लेता है।�

(राष्ट्रीय छात्रशक्ति टीम) 

The Basic Structure Doctrine stands as one 
of the most pivotal judicial innovations in 
the constitutional evolution of India. It is 
not explicitly found in the constitutional 

text, nor was it conceived by the Constitution’s 
framers or debated in the Constituent 
Assembly. Instead, it is a product of judicial 
interpretation, developed over time through 
a succession of landmark judgments by the 
Supreme Court of India. The doctrine arose 
from growing judicial apprehension about the 
Parliament’s unrestricted 
power to amend the 
Constitution, especially 
when such amendments 
could potentially erode its 
democratic foundations.
Understanding the 
Concept of Basic 
Structure Doctrine
The Basic Structure Doctrine 
holds that although 
Parliament possesses 
broad powers under 
Article-368 to amend the 
Constitution, this authority 
is not without limits. Any 
amendment that infringes 
upon or obliterates the 
‘basic structure’ of the 
Constitution will be deemed 
invalid and unenforceable. The doctrine 
functions to ensure that certain fundamental 
features, which form the core framework of 
the Constitution, remain impervious to the 
amending authority. Its principal aim is to 
safeguard the balance between Parliament’s 

sovereign legislative power and the 
Constitution’s inviolable character.
Judicial Evolution of the Doctrine
The development of the Basic Structure 
Doctrine is traced through a sequence of 
significant rulings :
•	 Shankari Prasad v. Union of India 

(1951) : The Court held that Parliament 
could amend any constitutional provision, 
including Fundamental Rights, asserting that 

the term “law” in Article-13 
excluded constitutional 
amendments.
•	 Sajjan Singh v. State 
of Rajasthan (1965) : 
This judgment reinforced 
Shankari Prasad’s 
reasoning, though some 
judges voiced concerns 
about Parliament’s 
unrestrained amending 
authority.
•	 Golaknath v. State 
of Punjab (1967): 
Overturning earlier 
rulings, the Court held that 
constitutional amendments 
qualify as “law” under 
Article 13 and thus 
Parliament could not 
infringe upon Fundamental 

Rights.
•	 24th Constitutional Amendment (1971): In 

reaction to Golaknath, Parliament enacted 
this amendment asserting its right to amend 
any part of the Constitution, including the 
Fundamental Rights.

The Doctrine of Basic Structure in 
the Constitution of India

I  75 years of constitution  I

 Dr. Pradeep Kumar

•	 Kesavananda Bharati v. State of Kerala 
(1973) : This historic decision introduced 
the Basic Structure Doctrine. In a tight 
7:6 verdict, the Court ruled that although 
Parliament could amend the Constitution, it 
could not alter or destroy its basic structure. 
Chief Justice S. M. Sikri and other judges 
listed essential features like constitutional 
supremacy, federalism, secularism and 
separation of powers.

•	 42nd Constitutional Amendment (1976): 
This amendment attempted to exempt 
constitutional amendments from judicial 
scrutiny, but it was later invalidated.

•	 Minerva Mills v. Union of India (1980): The 
Court reaffirmed the doctrine, underscoring 
the equilibrium between Fundamental 
Rights and Directive Principles. It ruled 
that limited amending power and judicial 
review are fundamental to the Constitution.

Emergency and the Rise of the Basic 
Structure Doctrine
The Emergency period in India (1975–77) 
significantly impacted the solidification and 
acceptance of the Basic Structure Doctrine. 
Proclaimed by Prime Minister Indira Gandhi 
under Article-352 citing internal disturbance, 
the Emergency saw the suspension of civil 
liberties, suppression of the free press, 
widespread arrests and dilution of democratic 
institutions. This era was characterized 
by a centralization of authority and the 
undermining of constitutional safeguards.

During this time, the 42nd Constitutional 
Amendment Act, 1976 often termed the 
“Mini-Constitution”was passed. It sought to 
limit the judiciary’s power while significantly 
enhancing the executive and legislature’s 
authority. By introducing provisions in Article 
368 that prohibited judicial review of 
constitutional amendments, it attempted to 
nullify the Kesavananda Bharati precedent.

The judiciary’s counteraction came in 
Minerva Mills v. Union of India (1980), where 
the Supreme Court invalidated several parts 

of the 42nd Amendment. It ruled that limited 
amending power itself forms a part of the 
Constitution’s basic structure, reinforcing the 
supremacy of constitutional principles over 
transient political motives. The Court reiterated 
that Parliament cannot use its constituent power 
to dismantle core constitutional features such 
as judicial review and the balance between 
rights and directive goals.

Thus, the Emergency served as a turning 
point in India’s constitutional trajectory, 
highlighting the imperative for enforceable 
limitations on amendment powers. The misuse 
of constitutional provisions during this period 
bolstered the legitimacy and necessity of 
the Basic Structure Doctrine as a bulwark 
against autocratic tendencies and democratic 
regression.
Key Features Identified as Part of 
Basic Structure
While the Supreme Court has refrained from 
delivering a comprehensive list, numerous 
rulings have pointed out certain foundational 
elements of the Constitution’s basic structure. 
These include:
•	 Supremacy of the Constitution : The 

Constitution remains the supreme law; any 
conflicting law or amendment is void.

•	 Republican and Democratic Form of 
Government : Ensures governance through 
elected representatives.

•	 Secularism : The state must maintain 
neutrality in religious affairs, reaffirmed in 
S. R. Bommai v. Union of India (1994).

•	 Federal Structure : Division of powers 
between the Union and State governments.

•	 Separation of Powers : Each organexecutive, 
legislature, and judiciarymust function 
independently.

•	 Judicial Review : Courts possess the 
authority to examine laws and executive 
decisions.

•	 Independence of Judiciary: Guarantees 
impartial adjudication, upheld in SC 
Advocates-on-Record Association v. Union 

I  75 years of constitution  I

of India (2015).
•	 Rule of Law : All actions must adhere to 

legal norms and due process.
•	 Unity and Integrity of the Nation : Ensures 

national cohesion and territorial integrity.
•	 Welfare State: Mandates promotion of 

social and economic equity.
•	 Free and Fair Elections : Cornerstone of 

democratic practice.
•	 Foundational Principles of Fundamental 

Rights and DPSPs : Provide normative 
guidance to the State.

Significance of the Basic Structure 
Doctrine
The doctrine has left a lasting imprint on the 
development of Indian constitutional law. 
Its significance is reflected in the following 
aspects :
•	 Preservation of Constitutional Ideals: 

It secures the foundational vision of the 
Constitution’s makers.

•	 Protection of Fundamental Rights : 
Guards against excessive or arbitrary 
state action.

•	 Equilibrium of Powers : Strengthens checks 
and balances between the three branches 
of government.

•	 Assertion of Constitutional Supremacy 
: Protects the Constitution’s core from 
being diluted by temporary majoritarian 
impulses.

•	 Judicial Vigilance : Empowers the judiciary 
to uphold constitutional values and resist 
deviation.
As constitutional expert Granville Austin 

noted, the doctrine delicately maintains the 
balance between Parliament’s amending 
capacity and the judiciary’s mandate to preserve 
the “seamless web” of constitutional provisions.
Criticism of the Doctrine
Despite its foundational value, the Basic Structure 
Doctrine has not been immune to criticism.

Lack of Clarity : The undefined and 
evolving nature of what constitutes the “basic 
structure” causes ambiguity.

•	 Judicial Overstepping : Critics claim that 
the judiciary, through this doctrine, intrudes 
upon the domain of the legislature and 
assumes a role akin to a super-legislature.

•	 Violation of Separation of Powers : Some 
scholars believe that the doctrine disrupts 
the balance of powers by authorizing 
the judiciary to invalidate constitutional 
amendments.

•	 Doctrinal Uncertainty : Varying 
judicial interpretations over time have 
introduced inconsistency into constitutional 
jurisprudence.
The Supreme Court’s nullification of the 

NJAC Act, 2014, under this doctrine, is seen by 
some as a classic example of judicial overreach 
where the judiciary asserted its dominance 
over a democratically passed legislation.
Conclusion
The Basic Structure Doctrine is a landmark 
innovation of the Indian judiciary in the domain 
of constitutional law. Though not contemplated 
by the Constitution’s framers or featured in 
the Constituent Assembly’s discussions, it has 
evolved through judicial interpretation to 
become a vital safeguard of the Constitution’s 
essence. By restricting Parliament’s amending 
power, it ensures that India’s foundational 
valuesdemocracy, secularism, federalism and 
the rule of lawarepreserved.

This doctrine reflects the dynamic nature 
of the Constitution as a living document, 
adaptable to changing circumstances while 
maintaining its essential character. It strikes a 
delicate balance between adaptability and 
stability, ensuring continuity without stagnation. 
Despite facing critiques, the Basic Structure 
Doctrine remains a linchpin of constitutional 
governance in India, guarding the foundational 
spirit of the republic from being eroded by 
momentary political expediency. As Indian 
democracy continues to mature, the doctrine 
will persist as a pivotal instrument shaping the 
destiny of the world’s largest democracy. �

(Author is Associate professor, School of Low Governance 
and public policy, Chanakya University, Bengaluru) 

I उत्तर प्रदेश I

नदयाल उपाध्याय गोरखपुर विश्वविद्यालय एवं 
अखिल भारतीय विद्यार्थी परिषद (अभाविप) के 
संयुक्त तत्वावधान में ‘राष्ट्रीय शिक्षा नीति-2020 

: संकल्प, प्रयास और चुनौतियां’ विषय पर एक दिवसीय 
राष्ट्रीय शैक्षिक कार्यशाला का आयोजन गोरखपुर स्थित 
श्रीगोरक्षनाथ शोधपीठ में किया गया। कार्यशाला में देश के 
आठ विश्वविद्यालयों के कुलपति एवं दो शोध संस्थानों के 
निदेशक उपस्थित रहे। कार्यशाला में राष्ट्रीय शिक्षा नीति 
के पांच वर्ष पूरे होने पर उसके प्रभावी क्रियान्वयन के लिए 
चर्चा की गई, जिसमें देशभर से लगभग 200 प्रतिभागी 
सम्मिलित हुए। 

राष्ट्रीय शिक्षा नीति ने 2025 में पांच वर्ष पूरे कर लिए 
हैं। लेकिन आज भी विद्यार्थियों एवं शिक्षक के बीच नीति 
को लेकर संदेह बना हुआ है तथा उसके प्रभावी क्रियान्वयन 
में अब भी कई विश्वविद्यालय पीछे हैं। ऐसी समस्याओं के 
समाधान के लिए आयोजित कार्यशाला में कुल चार सत्र 
हुए, जिसमें उद्घाटन सत्र, राष्ट्रीय शिक्षा नीति के प्रमुख 
प्रावधान तथा लक्ष्य, राष्ट्रीय शिक्षा नीति के क्रियान्वयन 
के लिए विश्वविद्यालयों के प्रयास एवं समापन सत्र में 
भविष्य से जुड़े सभी बिंदुओं को संकलित कर इसके प्रभावी 
कार्यान्वयन हेतु चर्चा की गई। 

कार्यशाला के उद्घाटन सत्र में कार्यशाला का ध्येय एवं 
सार्थकता पर प्रकाश डालते हुए अखिल भारतीय विद्यार्थी 
परिषद (अभाविप) के राष्ट्रीय अध्यक्ष प्रा. राजशरण शाही 
ने कहा कि गोरखपुर के इस गौरवशाली विश्वविद्यालय से 
वर्तमान राष्ट्रीय शिक्षा नीति को एक महत्वपूर्ण आधार प्राप्त 
हुआ। राष्ट्रीय शिक्षा नीति के प्रारूप में गोरखपुर के महंत 
दिग्विजयनाथ जी द्वारा प्रस्तुत 32 पृष्ठों की असहमति ही 
इसके मूल स्वरूप की आधारशिला बनी। आज की राष्ट्रीय 
शिक्षा नीति भारतीय मानस की शिक्षा नीति है, जिसमें अपनी 
अस्मिता को छिपाया नहीं जाता, बल्कि उस पर गर्व किया 
जाता है।

गोरखपुर विश्वविद्यालय की कुलपति प्रा. पूनम 

टंडन ने शैक्षिक जगत के हितधारकों को स्वागत करते 
हुए कहा कि राष्ट्रीय शिक्षा नीति के पांच वर्ष पूर्ण हुए हैं, 
यह अत्यंत महत्वपूर्ण हो जाता है कि इसकी समीक्षा करें 
कि इसके प्रभावी क्रियान्वयन के लिए किस दिशा में आगे 
बढ़ना होगा? कोरोना काल जैसी भयावह परिस्थितियों के 
बावजूद उत्तर प्रदेश, राष्ट्रीय शिक्षा नीति-2020 के लागू 
होने के पश्चात इसे अपनाने वाला पहला राज्य बना। आज 
राष्ट्रीय शिक्षा नीति के कारण अनेक सकारात्मक परिणाम 
दृष्टिगोचर हो रहे हैं। गोरखपुर विश्वविद्यालय इसमें अग्रणी 
भूमिका निभाता रहेगा।

कार्यशाला के समापन सत्र में अभाविप के राष्ट्रीय 
मंत्री अंकित शुक्ल ने कार्यशाला का सार सामने रखते हुए 
राष्ट्रीय शिक्षा नीति के प्रभावी क्रियान्वयन की बात कही। 
समापन सत्र में दीन दयाल उपाध्याय विश्वविद्यालय, राम 
मनोहर लोहिया अवध विश्वविद्यालय, आचार्य नरेंद्र देव 
कृषि विश्वविद्यालय, मां विंध्यवासिनी विश्वविद्यालय, 
जगद्गुरु रामभद्राचार्य दिव्यांग राज्य विश्वविद्यालय के मध्य 
कई विषयों को लेकर सहमति बनी और सहमति पत्र पर 
हस्ताक्षर किए गए। 

कार्यशाला में दक्षिण बिहार केंद्रीय विश्वविद्यालय 
के कुलपति प्रा. के. एन. सिंह, महात्मा गांधी केंद्रीय 
विश्वविद्यालय के कुलपति प्रा. संजय श्रीवास्तव, नॉर्थ-
ईस्टर्न हिल विश्वविद्यालय के कुलपति प्रा. प्रभाशंकर शुक्ल, 
इंदिरा गांधी जनजातीय विश्वविद्यालय के पूर्व कुलपति प्रा. 
श्रीप्रकाश मणि त्रिपाठी, जगद्गुरु रामभद्राचार्य दिव्यांग 
विश्वविद्यालय के कुलपति प्रा. शिशिर कुमार पाण्डेय, 
आचार्य नरेंद्र देव कृषि विश्वविद्यालय के कुलपति प्रा. बृजेंद्र 
सिंह, मां विंध्यवासिनी विश्वविद्यालय की कुलपति प्रा. शोभा 
गौड़, सेंटर फॉर पॉलिसी रिसर्च एंड गवर्नेंस के निदेशक डा. 
रामानंद एवं आभाषी माध्यम से नेशनल इंस्टीट्यूट ऑफ 
एजुकेशनल प्लानिंग एंड एडमिनिस्ट्रेशन (नई दिल्ली) के 
निदेशक डा. पी. शंकर उपस्थित रहे।               �

(राष्ट्रीय छात्रशक्ति टीम)

दी
राष्ट्रीय शिक्षा नीति के पांच वर्ष पूरे होने पर 

कार्यशाला का आयोजन

रत की सांस्कृतिक चेतना लंबे समय से 
जुए के विनाशकारी प्रलोभनों के प्रति 
चेतावनी देती रही है। यह सिखाते हुए 

कि भाग्य पर आधारित खेल किस प्रकार पुरुषार्थ 
को कुंठित करते हुए विवेक और संबंधों को नष्ट 
कर सकते हैं, महाभारत बताता है कि युधिष्ठिर का 
द्यूत क्रीड़ा उनके साम्राज्य के पतन का कारण बनी। 
भगवद्गीता में श्रीकृष्ण अनियंत्रित इच्छा और लोभ 
के विरुद्ध चेतावनी देते हुए संतुलन और संयम का 
उपदेश देते हैं (गीता 3.37, 16.21, 6.16–17)। 
यदि इन महाकाव्यों को आधुनिक 
घटनाओं से जोड़ा जाए तो संदेश 
कुछ ऐसा होगा की अपने मानसिक 
शांति को डिजिटल जुए के दांव पर 
न लगाएं। संयोग लालसा को जन्म 
देता है तथा हानि स्थिरता को भंग 
कर देती है। इसलिए अपने यौवन 
और परिवार को पहले सुरक्षित 
रखें। यह उस अवगुण को रोकने 
का प्रयास है जो प्राचीन काल से 
लेकर अब डिजिटल रूप में प्रकट 
होकर लाखों परिवारों के जीवन को 
तबाह कर रहा है।

अगस्त-2025 में केंद्र सरकार 
ने एक ऐतिहासिक कदम उठाते 
हुए ऑनलाइन गेमिंग प्रोत्साहन एवं 
विनियमन विधेयक-2025 पेश किया। विधेयक 
में ऑनलाइन खेलों को चार प्रमुख श्रेणियों में 
विभाजित किया गया-ऑनलाइन मनी गेम्स, सोशल 
गेम्स, शैक्षिक खेल और ई-स्पोर्ट्स। इनमें से केवल 
ऑनलाइन मनी गेम्स पर प्रतिबंध लगाया गया है, 
जहां खिलाड़ी वास्तविक धन दांव पर लगाकर नकद 
पुरस्कार जीतते हैं।

सरकार का निर्णय स्पष्ट साक्ष्यों और दीर्घकालिक 

सामाजिक एवं आर्थिक स्थिरता की चिंता में निहित 
हैं। पहली नजर में यह कदम चौंकाने वाला लग 
सकता है, खासकर तब जब ऑनलाइन गेमिंग उद्योग 
भारत का चौथा सबसे बड़ा मीडिया और मनोरंजन 
क्षेत्र बन चुका था। फिर भी सरकार ने तात्कालिक 
राजस्व लाभ से अधिक दीर्घकालिक सामाजिक 
स्थिरता को प्राथमिकता दी। यह निर्णय केवल 
मनोरंजन के साधन को बंद करने का कदम नहीं 
है, बल्कि परिवारों, युवाओं के भविष्य और राष्ट्रीय 
चरित्र की रक्षा के रूप में देखा जाना चाहिए।

एक ऐसा राष्ट्र जो विकसित 
भारत का सपना देख रहा है, उसमें 
हर युवा मस्तिष्क और हर उत्पादक 
महत्व रखता है। भारत अपने 
कार्यबल को जुए जैसी प्रवृत्तियों में 
फंसा हुआ नहीं देख सकता, जहां 
प्रतिभा बर्बाद हो और परिश्रम और 
बचत का पैसा कुटिल एल्गोरिदम 
के माध्यम से ठगा जाए। डिजिटल 
प्लेटफार्म पर चालाकी से लुट जाने 
के स्थान पर युवाओं को नवाचार, 
कौशल विकास, उद्यमिता और राष्ट्र 
निर्माण में संलग्न होना चाहिए। यह 
ऐसे क्षेत्र हैं जो न केवल व्यक्तिगत 
विकास सुनिश्चित करते हैं, बल्कि 
भारत के सामूहिक उत्थान को भी 

शक्ति प्रदान करते हैं। जब दुनिया भर की सरकारें 
और संस्थान अक्सर सफलता को केवल लाभ के 
माध्यम से मापते हैं, तब केंद्र सरकार ने युवाओं को 
राजस्व पर प्राथमिकता देने का साहस दिखाया है। 
यह कदम आसान नहीं है, लेकिन अत्यंत सराहनीय 
है क्योंकि यह एक ऐसे शासन मॉडल को दर्शाता है 
जो परिवार कल्याण और राष्ट्र के भविष्य को वित्तीय 
प्रलोभन से ऊपर रखता है।

भा
जुए का गेम ओवर : युवा कल्याण सर्वोच्च लक्ष्य

I कानून I

 शिवेश प्रताप

आॅनलाइन गेमिंग का सच  
संसद द्वारा हाल ही में पारित कानून सभी प्रकार के 
ऑनलाइन गेमिंग पर प्रतिबंध नहीं लगाता। यह विशेष 
रूप से ऑनलाइन मनी गेम्स को प्रतिबंधित करता 
है यानी ऐसे प्लेटफ़ॉर्म जहां खिलाड़ी भाग लेने के 
लिए पैसे का भुगतान करते हैं और नकद या भौतिक 
पुरस्कार जीतते हैं। Dream11, MPL और Zupee 
जैसे खेल वास्तविक धन के जुए की श्रेणी में आते हैं, 
जहां लत, वित्तीय नुकसान और धोखाधड़ी का जोखिम 
अधिक होता है। इस प्रतिबंध का उद्देश्य परिवारों और 
युवाओं को उन ऋण जाल और मानसिक क्षति से 
बचाना है, जो जुए  के रूप में छुपे गेमिंग से उत्पन्न 
हो सकते हैं।

ऑनलाइन गेमिंग के अन्य वर्ग इससे प्रभावित 
नहीं हैं। सोशल गेम्स जैसे Ludo King, Candy 
Crush और ऑनलाइन शतरंज, जिन्हें केवल 
मनोरंजन के लिए खेला जाता है, अब भी अनुमति 
प्राप्त हैं। शैक्षिक खेल, जैसे-डुओलिंगो, कोडिंग ऐप्स 
और क्विज़ प्लेटफ़ॉर्म, कौशल विकास को प्रोत्साहित 
करते हुए सफलतापूर्वक जारी हैं। ई-स्पोर्ट्स, जैसे-
PUBG, Valorant और BGM। टूर्नामेंट भी 
अनुमति प्राप्त हैं, बशर्ते इनमें जुए का कोई तत्व न 
हो। भारत ने ऑनलाइन गेमिंग के दरवाजे बंद नहीं 
किए हैं। बस, धन और भावनाओं का शोषण करने 
वाले अवसर-आधारित खेलों के लिए लक्ष्मण रेखा 
खींची गई है, साथ ही सुरक्षित, कौशल-आधारित और 
रचनात्मक गेमिंग को प्रोत्साहन दिया गया है।

समस्या की गंभीरता 
सरकार के अनुमान के अनुसार, 45 करोड़ से अधिक 
भारतीयों ने Dream11, MPL और Zupee जैसे 
जुए वाले ऑनलाइन प्लेटफ़ॉर्म्स पर पैसा गंवाया है। 
इनका सामूहिक वित्तीय नुकसान लगभग 20,000 
करोड़ रुपए है, जो इस बात को स्पष्ट करता है कि 
यह खेल, जिन्हें कौशल-आधारित के रूप में पेश 
किया गया, बड़े पैमाने पर डिजिटल जुआ घर के रूप 
में कार्य कर रहे थे।

सामाजिक या शैक्षिक खेलों के विपरीत, ऑनलाइन 
मनी गेम्स एक ज़ीरो-सम तंत्र पर आधारित होते हैं, 

जहां एक खिलाड़ी का लाभ दूसरे का नुकसान होता है, 
जबकि प्लेटफ़ॉर्म हमेशा लाभ कमाता है। शीर्ष क्रिकेटरों, 
फिल्म स्टार्स और राष्ट्रीय खेल प्रायोजन के माध्यम से 
इन प्लेटफ़ॉर्म्स का आक्रामक प्रचार नैतिक सीमाओं को 
धुंधला कर देता है और लाखों सामान्य नागरिकों को 
उच्च-जोखिम वाले खेलों में खींच लेता है।

गेमिंग अर्थव्यवस्था का पैमाना
भारत दुनिया के सबसे बड़े गेमिंग बाजारों में से एक 
है। 2024 तक लगभग 488 मिलियन भारतीय 
ऑनलाइन गेमर्स थे। 2025 में यह संख्या अनुमानित 
रूप से 519 मिलियन होगी। लगभग 100 मिलियन 
लोग प्रतिदिन लॉग इन करते थे और 2023 में ही 90 
मिलियन से अधिक लोग वास्तविक धन वाले गेम्स 
पर पैसा खर्च कर चुके थे। ऐसे खिलाड़ी इस क्षेत्र की 
आय का 83 प्रतिशत योगदान देते हैं।

वित्तीय दृष्टि से, इस उद्योग ने 2023 में 22,000 
करोड़ रुपए का राजस्व उत्पन्न किया और मासिक 
जीएसटी 1,100 से 1,300 करोड़ रुपए के बीच 
था, जो वार्षिक रूप से 13,200 से 15,600 करोड़ 
रुपए तक पहुंचता है। उद्योग के अनुमान के अनुसार, 
आयकर और अप्रत्यक्ष प्रभावों को मिलाकर, कुल कर 
प्रभाव वार्षिक रूप से 20,000 करोड़ रुपए से अधिक 
हो सकता है। इसके बावजूद, सरकार ने इस प्रथा को 
नियंत्रित करने का स्पष्ट निर्णय लिया है।

युवा और परिवार, खेल से बढ़कर
केवल कर्नाटक में 2023 से अब तक जुए से जुड़ी 
32 आत्महत्याओं की रिपोर्ट दर्ज हुई है, वास्तविक 
संख्या इससे कहीं अधिक होने की संभावना है। लाखों 
भारतीय घरों ने धन उगाहने वाले गेमिंग प्लेटफ़ॉर्म्स 
का अनुभव किया है, हालांकि केवल कम लोग ही लत 
का शिकार बनते हैं। लेकिन इसके जोखिम अत्यंत 
गंभीर हैं। भारत में किए गए शोधों के अनुसार, इंटरनेट 
गेमिंग डिसऑर्डर की प्रचलित दर 5 से 10 प्रतिशत 
के बीच है, जो सीधे तौर पर अवसाद, चिंता, वित्तीय 
संकट और शैक्षणिक गिरावट से जुड़ी हुई है। वैश्विक 
स्तर पर, जुआ संबंधी विकार सबसे आत्महत्या-
संवेदनशील लतों में गिने जाते हैं।

नया कानून, एक साहसिक मोड़
नए कानून ने ऑनलाइन मनी वाले गेम्स के प्रस्ताव, 
प्रचार और वित्त पोषण को अपराध घोषित किया है। 
इसके साथ ही विज्ञापन पर रोक लगाई गई है और बैंक 
तथा भुगतान प्रणाली को संबंधित लेन-देन को प्रोसेस 
करने से मना किया गया है। सजा कठोर है, भारी 
जुर्माने के साथ-साथ कारावास की अवधि भी तय की 
गई है। यह कदम 2023 की आईटी नियमावली और 
उस समय लागू 28 प्रतिशत जीएसटी जैसी पिछली 
व्यवस्थाओं से स्पष्ट रूप से भिन्न है, जो उद्योग स्व-
नियमन पर निर्भर थीं। सरकार ने यह संदेश देते हुए 
कि सार्वजनिक स्वास्थ्य, उद्योग के लाभ से ऊपर है, 
इस बार क्षेत्र को कराधान के माध्यम से जिम्मेदार 
बनाने के स्थान पर पूर्ण प्रतिबंध का विकल्प चुना है।

फिर भी, ऑनलाइन मनी गेम्स पर प्रतिबंध कोई 
जादुई समाधान नहीं है। 45 करोड़ से अधिक भारतीय 
पहले ही इन प्लेटफ़ॉर्म्स से प्रभावित हैं, जिससे मांग 
अवैध या विदेशी ऐप्स की ओर शिफ्ट हो सकती है, 
जहां धोखाधड़ी का जोखिम अधिक और उपभोक्ता 
सुरक्षा नहीं होती। अचानक लगे प्रतिबंध से ऑनलाइन 
गेमिंग उद्योग में रोजगार पर भी प्रभाव पड़ता है, जिससे 
नियामक अनिश्चितता और निवेशकों का विश्वास 
प्रभावित होता है। एक महत्वपूर्ण नीतिगत सवाल यह 
भी उठता है कि क्या भारत को इस उद्योग को शुरू से 
ही नियंत्रित करना चाहिए था?

युवा और परिवार : वित्तीय प्रलोभन से ऊपर प्राथमिकता
केंद्र में सत्तारूढ़ मोदी सरकार ने हमेशा इस बात 
पर जोर दिया है कि परिवार ही भारतीय समाज की 
आधारशिला है। ऑनलाइन मनी वाले गेम्स से उत्पन्न 
लत, धोखाधड़ी और ऋण की मरीचिका सीधे इस 
पारिवारिक आधार को कमजोर करते हैं। सरकार ने 
समय रहते कदम उठाकर युवाओं को एल्गोरिदम-
आधारित शोषण से बचाने, परिवारों को वित्तीय संकट 
से सुरक्षित रखने और जुए को डिजिटल मनोरंजन के 
रूप में सामान्यीकृत होने से रोकने का प्रयास किया है।

केंद्र सरकार ने यह स्पष्ट कर दिया है कि भारतीय 
परिवारों की स्थिरता 20,000 करोड़ रुपए कर राजस्व 
से अधिक मूल्यवान है। यह एक गंभीर नीतिगत निर्णय 

है जो सामाजिक पूंजी को वित्तीय पूंजी पर अधिक 
प्राथमिकता देता है। जब संघ अपने शताब्दी वर्ष में 
कुटुंब प्रबोधन की बात कर रहा है तो ऐसे में सरकार 
का यह प्रयास प्रशंसनीय है।

युवा-केंद्रित दृष्टि
भारत के युवाओं के लिए संदेश स्पष्ट है कि मनोरंजन 
का उद्देश्य शोषण नहीं है। सरकार का यह साहसिक 
रुख युवाओं को उद्देश्य, कौशल और समुदाय की ओर 
प्रेरित करता है, चाहे वह ई-स्पोर्ट्स, कोडिंग, फिटनेस 
या रचनात्मक अभिव्यक्ति हो। यदि भारत इस क्षेत्र 
में नेतृत्व कर सकता है, तो यह वैश्विक स्तर पर 
नैतिकता, संस्कृति और परिवार सुरक्षा पर आधारित 
तकनीकी नियमन का उदाहरण स्थापित करेगा।

साहसिक विकल्प
ऑनलाइन मनी गेम्स पर प्रतिबंध सरकार का भारत 
के समाज कल्याण में दृढ़ विश्वास को स्पष्ट करता 
है। भारत अपने डिजिटल भविष्य को युवाओं की 
कमजोरियों पर नहीं अपितु उसकी ताकत पर खड़ा 
करना चाहता है। यह परिवारों को वित्तीय लाभों 
पर, सामाजिक भलाई को एल्गोरिदम के शोषण पर 
और राष्ट्रीय चरित्र को अल्पकालिक राजस्व पर 
प्राथमिकता देने का निर्णय है। ऐसे समय में जब 
वैश्विक अर्थव्यवस्थाएं अक्सर लाभ को हर कीमत पर 
प्राथमिकता देती हैं, भारत ने दिखाया कि शासन का 
सार साहस, संयम और दूरदृष्टि में निहित है। भारत 
के युवाओं के लिए यह प्रतिबंध नहीं है; यह सुरक्षा 
और आश्वासन है कि उनका भविष्य डिजिटल जुए के 
अधीन नहीं होगा।

ऑनलाइन मनी गेम्स पर प्रतिबंध एक साहसिक 
नैतिक और सामाजिक निर्णय है, लेकिन इसकी 
सफलता अब नियमन, पुनर्वास और उद्योग 
पुनर्संरचना की परतों पर निर्भर करेगी। यह कदम 
केवल ऑनलाइन गेमिंग को खत्म करने के लिए 
नहीं, बल्कि गेमिंग को उस रूप में फिर से परिभाषित 
करने के बारे में है जो विकसित भारत की दृष्टि के 
अनुरूप हो।�

(लेखक, लोक नीति विश्लेषक एवं प्रबंधन सलाहकार हैं।)

ध्य प्रदेश स्थित जबलपुर में अखिल भारतीय 
विद्यार्थी परिषद (अभाविप) के जिज्ञासा 
आयाम द्वारा आयोजित तीन दिवसीय क्षेत्रीय 

सम्मेलन एवं राज्य आरोग्य मेला सफलतापूर्वक संपन्न 
हुआ। सम्मेलन में आयुर्वेद शिक्षा एवं अनुसंधान के 
क्षेत्र से सम्बंधित विविध दृष्टिकोणों पर मंथन किया 
गया। सम्मेलन के समापन सत्र में अभाविप के राष्ट्रीय 
सह-संगठन मंत्री एस. बालकृष्ण उपस्थित रहे। 

अपने उद्बोधन में एस. बालकृष्ण ने कहा कि 
अभाविप का  जिज्ञासा आयाम 
आयुर्वेद के लिए कार्य करने 
वाला विश्व का सबसे बड़ा मंच 
है, जो आधुनिकता और परंपरा 
के समन्वय से वैश्विक स्तर पर 
योगदान कर रहा है। कुलगुरु डा. 
अशोक खंडेलवाल ने सम्मेलन 
की सराहना करते हुए कहा कि 
जिज्ञासा आयाम के माध्यम 
से विद्यार्थियों को आयुर्वेद की 
गहराइयों को समझने और शोध 
की दिशा में बढ़ने का अवसर 
मिला है।

सम्मेलन में डा. हरिता 
सचदेवा ने तीन दिवसीय 
सम्मेलन का विस्तृत प्रतिवेदन 
प्रस्तुत किया। उन्होंने बताया कि सम्मेलन में देशभर से 
1024 स्नातक एवं परास्नातक छात्र-छात्राएं तथा 100 
से अधिक प्राध्यापक सम्मिलित हुए। साथ ही देश के 
16 ख्यातिप्राप्त आयुर्वेदाचार्यों, जिनमें पद्मश्री, धन्वंतरि 
अवार्ड, गुजरात नू गौरव एवं अंतरराष्ट्रीय सम्मान से 
अलंकृत विद्वान शामिल थे, ने विविध विषयों पर अपने 
व्याख्यान दिए। जिज्ञासा सम्मेलन की सबसे बड़ी 
उपलब्धि यह रही कि देश के 12 से अधिक राज्यों से 

छात्र-छात्राओं की सक्रिय भागीदारी रही, जिससे यह 
सम्मेलन वास्तव में राष्ट्रीय स्वरूप का प्रतीक बन 
गया। जिज्ञासा का यह सम्मेलन आयुर्वेद के क्षेत्र में 
शोध, नवाचार और राष्ट्रहित में समर्पित भाव से काम 
करने वाले युवाओं के लिए एक प्रेरणादायी मंच सिद्ध 
हुआ।

सम्मेलन का आरम्भ गत 18 अगस्त को नेताजी 
सुभाष चंद्र बोस कन्वेंशन सेंटर में हुआ। उद्घाटन सत्र 
में प्रदेश के लोक निर्माण विभाग मंत्री राकेश सिंह, 

भारतीय चिकित्सा आयोग के अध्यक्ष डा. बी.एल. 
मेहरा, महर्षि सुश्रुत आयुर्विज्ञान विश्वविद्यालय के 
कुलगुरु डा. अशोक खंडेलवाल, आयुर्वेद महाविद्यालय 
के प्रधानाचार्य डा. एल. एल. अहिरवार, जिज्ञासा के 
राष्ट्रीय संयोजक डा. आदर्श रावत, प्रदेश मंत्री माखन 
शर्मा एवं जिज्ञासा की राष्ट्रीय सह-संयोजिका शांभवी 
शुक्ला मुख्य रूप से उपस्थित रहे।  �

(राष्ट्रीय छात्रशक्ति टीम)

म
जिज्ञासा सम्मेलन में आयुर्वेद शिक्षा एवं 

अनुसंधान पर मंथन 

I मध्यप्रदेश I

म्मू एवं कश्मीर में प्रतिबंधित जमात-ए-
इस्लामी और इसकी सहयोगी संस्था फलाह-
ए-आम ट्रस्ट से जुड़े 215 स्कूलों का प्रबंधन 

राज्य सरकार ने अपने हाथों में ले लिया है। यह कदम 
शैक्षणिक सुरक्षा और छात्रों के भविष्य को देखते हुए 
उठाया गया है। खुफिया रिपोर्टों के बाद राज्य सरकार 
ने इन स्कूलों की प्रबंध समितियों की वैधता को 
समाप्त कर दिया और छात्रों को गुणवत्तापूर्ण शिक्षा 
सुनिश्चित करने के लिए जिला अधिकारियों को उनके 
प्रबंधन का कार्यभार सौंप दिया है। 
राज्य सरकार के निर्णय का अखिल 
भारतीय विद्यार्थी परिषद (अभाविप) 
ने स्वागत किया है। 

राज्य में 215 स्कूलों का प्रबंधन 
प्रशासन ने संभाल लिया है। इनमें से 
ज्यादातर स्कूल बारामुला में और अन्य 
स्कूल अनंतनाग और बांदीपोरा में हैं। 
इन स्कूलों का संचालन जमात-ए-
इस्लामी एवं फलाह-ए-आम ट्रस्ट द्वारा 
किया जा रहा था। शिक्षा के नाम पर 
बच्चों में भारत विरोधी मानसिकता पैदा 
करने के कारण इन स्कूलों पर खुफिया 
विभाग की निगाह लंबे समय से टिकी 
हुई थी। 2019 और 2024 में केंद्र 
सरकार ने जमात-ए-इस्लामी को गैरकानूनी संगठन 
घोषित कर दिया था। इससे जुड़े संगठन फलाह-ए-आम 
ट्रस्ट की स्थापना 1972 में जमात-ए-इस्लामी ने की 
थी। राज्य में खुफिया एजेंसियों ने ऐसे 215 स्कूलों की 
पहचान की थी, जो प्रत्यक्ष या अप्रत्यक्ष रूप से जमात-
ए-इस्लामी एवं फलाह-ए-आम ट्रस्ट से जुड़े हुए थे। 
स्कूलों की प्रबंध समितियों के विरुद्ध रिपोर्टों को देखने 
के बाद राज्य सरकार ने गत 22 अगस्त को 215 स्कूलों 
का प्रबंधन अपने हाथों में लेने के आदेश जारी किया। 

जानकारी के अनुसार अब इन स्कूलों का जिला 
अधिकारी सत्यापन करने के बाद जल्द ही नई प्रबंध 
समितियों का प्रस्ताव रखेंगे। राज्य सरकार ने छात्रों की 
पढ़ाई बाधित न हो और उन्हें गुणवत्तापूर्ण शिक्षा मिले, 
यह सुनिश्चित करने का आश्वासन दिया है। साथ ही 
इन स्कूलों में अब नई शिक्षा नीति के अनुसार आधुनिक 
और गुणवत्तापूर्ण शिक्षा प्रदान की जाएगी। 

अभाविप जम्मू एवं कश्मीर के प्रदेश मंत्री सन्नक 
श्रीवत्स ने सरकार के निर्णय का स्वागत करते हुए कहा 

कि यह कदम सुनिश्चित करेगा कि विद्यार्थियों को किसी 
भी तरह की उग्रवादी सोच से मुक्त शिक्षा मिले। अभाविप 
हमेशा से शिक्षा को राष्ट्र निर्माण का आधार मानती आई 
है। यह निर्णय गुणवत्तापूर्ण शिक्षा और विद्यार्थियों के 
उज्ज्वल भविष्य की दिशा में एक बड़ा कदम है। साथ 
ही यह निर्णय अभाविप की लंबे समय से चली आ रही 
शैक्षिक सुधारों और छात्रों में राष्ट्रीय मूल्यों के प्रसार की 
नीति के अनुरूप है।    �

(राष्ट्रीय छात्रशक्ति टीम)

ज
प्रतिबंधित संगठनों से जुड़े स्कूलों का प्रबंधन करेगी राज्य सरकार 

अभाविप ने राज्य सरकार के निर्णय का किया स्वागत

I जम्मू एवं कश्मीर I

परा स्थित जे. पी. विश्वविद्यालय में शैक्षणिक 
अराजकता और भ्रष्टाचार के विरुद्ध अखिल 
भारतीय विद्यार्थी परिषद (अभाविप) ने 

विश्वविद्यालय के मुख्य द्वार पर धरना देकर विरोध 
व्यक्त किया। धरने पर बड़ी संख्या में बैठे छात्र-
छात्राओं ने विश्वविद्यालय प्रशासन के विरुद्ध नारेबाजी 
करते हुए कई तरह की प्रशासनिक लापरवाही, 
भ्रष्टाचार एवं  टालमटोल करने का आरोप लगाया। 

छात्र शक्ति-राष्ट्र शक्ति और हमारा हक-हमें दो 
जैसे नारे लगाते हुए आंदोलनकारी छात्रों ने बताया 
कि वह लंबे समय से परीक्षा परिणाम में हो रही देरी, 
सत्र प्रणाली का बाधित होना, गलत अंक पत्र का 
प्रकाशित होना, सोनपुर स्थित पी. आर. कालेज के 
अस्तित्व की समस्या, महाविद्यालयों से जुड़ी समस्या 
और छात्रावास की जर्जर व्यवस्था जैसी समस्याओं का 

जल्द समाधान करने की मांग प्रशासन से करते आ 
रहे हैं। इसके बाद भी प्रशासन मूक दर्शक बना हुआ 
बैठा है। गत 18 अगस्त को हुए धरना-प्रदर्शन के बाद 
अभाविप के प्रांत मंत्री पुरुषोत्तम कुमार ने कहा कि 
अगर शीघ्र ही छात्रों की समस्याओं का हल नहीं किया 
गया तो आंदोलन और उग्र रूप लेगा।  �

(राष्ट्रीय छात्रशक्ति टीम)

छ
शैक्षणिक अराजकता के विरुद्ध अभाविप का प्रदर्शन

I बिहार I

I राजस्थान I

जस्थान उच्च न्यायालय द्वारा 2021 में हुई 
राजस्थान पुलिस उप-निरीक्षक (एसआई) भर्ती 
परीक्षा को रद्द करने के ऐतिहासिक फैसले का 

अखिल भारतीय विद्यार्थी परिषद (अभाविप) ने स्वागत 
किया है। अभाविप ने निर्णय को प्रदेश के लाखों युवाओं 
के संघर्ष और न्याय की जीत करार दिया है।

जानकारी हो कि राज्य की पूर्ववर्ती कांग्रेस सरकार के 
कार्यकाल में लगातार प्रतियोगी परीक्षाओं के पेपर लीक 
होने की घटनाओं ने युवाओं के भविष्य के साथ गंभीर 
खिलवाड़ किया गया। इसी मुद्दे पर अभाविप ने प्रदेशव्यापी 
आंदोलन के साथ 3 अगस्त से 9 अगस्त 2023 तक 
करौली से जयपुर तक लगभग दो सौ किलोमीटर की 
न्याय पदयात्रा निकाली थी। पदयात्रा में हजारों युवाओं 

ने भाग लेकर धांधली की निष्पक्ष जांच और दोषियों पर 
कठोर कार्रवाई की मांग उठाई थी।

अभाविप के अनुसार उच्च न्यायालय का यह निर्णय 
स्पष्ट करता है कि एसआई भर्ती परीक्षा में बड़े स्तर पर 
अनियमितता हुईं और इसमें राजस्थान लोक सेवा आयोग 
के छह सदस्यों की संलिप्तता भी सामने आई। यह 
स्थिति तत्कालीन सरकार की विफलता एवं मिलीभगत 
को उजागर करती है। अभाविप ने मांग की है कि राज्य 
सरकार दोषी अधिकारियों एवं पेपर लीक गिरोह के विरुद्ध 
कठोरतम कार्रवाई सुनिश्चित करे तथा भविष्य की सभी 
भर्ती परीक्षाओं को पूर्ण पारदर्शिता और सुरक्षा के साथ 
आयोजित की जाएं। �

(राष्ट्रीय छात्रशक्ति टीम)

रा
पुलिस उप-निरीक्षक भर्ती परीक्षा रद्द 

उच्च न्यायालय के निर्णय का अभाविप ने किया स्वागत

I झारखंड I

रखंड विधानसभा द्वारा पारित राज्य 
विश्वविद्यालय विधेयक-2025 में 
विश्वविद्यालयों से राज्यपाल एवं झारखंड 

लोक सेवा आयोग की भूमिका को समाप्त कर दी गई 
है। कुलपति, प्रति-कुलपति और वित्तीय सलाहकार की 
नियुक्त अब राज्य सरकार करेगी। विधेयक पारित होने 
के बाद राज्य भर में इसके विरुद्ध प्रदर्शन होने शुरू हो 
गए हैं। अखिल भारतीय विद्यार्थी परिषद (अभाविप) ने 
विधेयक को असंवैधानिक करार देते हुए लोकतंत्र पर 
सीधा प्रहार बताया है। 

अभाविप कार्यकर्ताओं द्वारा प्रांत के सभी जिलों 
में राज्य सरकार के विरुद्ध आक्रोश मार्च निकालकर 
मुख्यमंत्री हेमंत सोरेन का पुतला फूंका गया। आक्रोशित 
छात्रों एवं अभाविप कार्यकर्ताओं ने कहा है कि राज्य 
सरकार द्वारा पारित विधेयक न केवल विश्वविद्यालयों 
की स्वायत्तता पर हमला है, बल्कि विधेयक के माध्यम 
से संवैधानिक पद पर आसीन महामहिम राज्यपाल के 
अधिकारों में भी प्रत्यक्ष हस्तक्षेप भी है।

अभाविप झारखंड के प्रदेश मंत्री मनोज सोरेन ने 
कहा कि विश्वविद्यालयों में कुलपति, प्रति-कुलपति 
की नियुक्ति प्रक्रिया को भी राज्य सरकार के अधीन 
करना शिक्षा के साथ खिलवाड़ एवं संविधान में प्रदत्त 
राज्यपाल की भूमिका और अधिकारों का हनन है। यह 
विधेयक संविधान की गरिमा और न्यायिक स्वतंत्रता का 
अपमान है। ऐसा प्रतीत होता है कि हेमंत सरकार राज्य 
की उच्चतर शिक्षा व्यवस्था को पूरी तरह से अपने अधीन 
कर इसे राजनीति एवं भ्रष्टाचार का अड्डा बनाना चाहती 
है। 

उन्होंने कहा कि सरकार पहले से ही झारखंड 
अधिविध परिषद (जेएसी), झारखंड राज्य कर्मचारी 
चयन आयोग (जेएसएससी), झारखंड लोक सेवा 
आयोग (जेपीएससी) जैसे संस्थानों के संचालन में पूरी 
तरह से विफल रही है और अब विश्वविद्यालयी शिक्षा 
को राजनीतिक एजेंडा के तहत पूरी तरह अपने नियंत्रण 

में लेकर काम करना चाहती है, जो राज्य की शिक्षा 
व्यवस्था के लिए अत्यंत ही दुर्भाग्यपूर्ण है।

अभाविप का मानना है कि राज्य सरकार विधेयक 
के माध्यम से विश्वविद्यालय परिसरों में होने वाले 
छात्रसंघ चुनाव की परंपरा को भी समाप्त करना चाह 
रही है। विश्वविद्यालय में छात्र संघ चुनाव के स्थान पर 
चयन की व्यवस्था लागू करना लोकतांत्रिक मूल्यों का 
गला घोंटना है। वर्षों से छात्र संघ चुनावों के माध्यम से 
सामाजिक, राजनीतिक और शैक्षणिक नेतृत्व उभरता रहा 
है, जिसने समय-समय पर लोकतंत्र को नई दिशा दी है। 
अब सरकार इस रास्ते को बंद कर भविष्य के नेतृत्व को 
कुचलने का प्रयास कर रही है। लोकतांत्रिक प्रक्रिया के 
ऊपर में यह सरकार स्वयं एक ग्रहण बन चुकी है।

अभाविप का कहना है कि राज्य में हुए पेपर लीक, 
परीक्षा रद्दीकरण, अनियमितताओं और भ्रष्टाचार की 
घटनाएं इस बात का प्रमाण हैं कि सरकार नियुक्तियों 
में पारदर्शिता और निष्पक्षता सुनिश्चित करने में नाकाम 
रही है। यह घटनाएं इस बात का भी प्रत्यक्ष प्रमाण हैं 
कि राज्य सरकार योग्यतापूर्ण, पारदर्शी और निष्पक्षता 
की गारंटी नहीं दे सकती। इसलिए आयोग की भूमिका 
केवल शिक्षक, शिक्षकेत्तर और कर्मचारी की नियुक्ति 
एवं पदोन्नति तक सीमित रहनी चाहिए। कुलपति और 
प्रति कुलपति की नियुक्ति जैसे महत्वपूर्ण अधिकार 
राज्यपाल के अधीन ही रहने चाहिए। �

(राष्ट्रीय छात्रशक्ति टीम)

झा
राज्य विश्वविद्यालय विधेयक को अभाविप ने बताया असंवैधानिक 
पारित विधेयक के विरुद्ध राज्यव्यापी प्रदर्शन

I छात्रसंघ चुनाव I

जाब विश्वविद्यालय कैंपस स्टूडेंट काउंसिल 
(पीयूसीएससी) चुनाव-2025 में अखिल 
भारतीय विद्यार्थी परिषद (अभाविप) ने अध्यक्ष 

पद पर 3,148 मत हासिल करके ऐतिहासिक जीत 
दर्ज की है। चुनाव में अभाविप के गौरववीर सोहल ने 
अध्यक्ष पद पर कुल 3148 मत हासिल किया और 
अपने प्रतिद्वंदी सुमित शर्मा को 488 वोटों से हराया। 

अबकी बार चुनावी दंगल में छह गठबंधन एक-
दूसरे को चुनौती देने के लिए मैदान में उतरे थे। प्रारंभ 
में यह चुनाव गठबंधन का माना जा रहा था, लेकिन 
परिणामों ने स्पष्ट कर दिया कि यह चुनाव चेहरों का 
था। मतगणना के शुरुआती दौर से ही गौरववीर सोहल 
और सुमित शर्मा के बीच कड़ी टक्कर देखने को मिली 
लेकिन अंत तक गौरव ने बढ़त बनाए रखी। चुनाव में 
उपाध्यक्ष पद पर सत्थ के अशमीत सिंह, सचिव पद 
पर अभिषेक डागर और संयुक्त सचिव पद पर आजाद 
उम्मीदवार मोहित मंडेरा ने बाजी मारी। जीत के बाद 
अभाविप समर्थकों ने विजय यात्रा निकालकर अपने 
उत्साह को प्रकट किया। 

चुनाव में जीत हासिल करने के बाद नवनिर्वाचित 
अध्यक्ष गौरववीर सोहल ने कहा कि यह जीत केवल 
उनकी नहीं, बल्कि पंजाब विश्वविद्यालय के हर उस 
विद्यार्थी की जीत है, जिसने बदलाव और सकारात्मक 
राजनीति पर विश्वास जताया। वह उन सभी सहयोगी 
छात्र संगठन का भी सहृदय धन्यवाद करता हैं, जिन्होंने 
अभाविप के साथ कंधे से कंधा मिलाकर चुनाव में 
छात्रहित की मशाल को जलाया। 

चुनाव परिणामों पर प्रतिक्रिया व्यक्त करते हुए 
अभाविप के राष्ट्रीय महामंत्री डा. वीरेंद्र सोलंकी ने 
कहा कि यह परिणाम विद्यार्थियों के उस विश्वास और 
भरोसे को दर्शाता है जो उन्होंने अभाविप की छात्रहितों 
की सेवा के संकल्प पर जताया है। छात्रों की पहली 
पसंद अभाविप इसलिए बनी क्योंकि चुनाव में मुद्दों 

और विद्यार्थियों से जुड़े प्रश्नों को केंद्र में रखा, जबकि 
अन्य संगठन केवल राजनीति की बातें करते रह गए। 
गौरववीर सोहल की जीत ने स्पष्ट कर दिया है कि पंजाब 
विश्वविद्यालय का छात्र अब छात्रहितों, पारदर्शिता और 
सकारात्मक शैक्षणिक माहौल के लिए एकजुट होकर 
अभाविप पर विश्वास जता चुका है। अभाविप ने अपने 
घोषणा पत्र और संवाद के माध्यम से उनकी वास्तविक 
समस्याओं पर बात की। आगामी समय में अभाविप 
छात्र हितों से जुड़े मुद्दों को और मजबूती से उठाएगी 
और हर विद्यार्थी के सपनों और आकांक्षाओं को पूरा 
करने के लिए संकल्पबद्ध रहेगी। पंजाब विश्वविद्यालय 
के विद्यार्थियों ने एकजुट होकर एकता, समावेशिता और 
छात्र कल्याण की भावना का समर्थन किया है। उनका 
यह निर्णय जवाबदेही विकास और रचनात्मक कैंपस 
माहौल की प्रबल इच्छा को स्पष्ट करता है।

अभाविप पंजाब प्रदेश मंत्री मनमीत सोहल ने कहा 
कि वह पंजाब विश्वविद्यालय के छात्रों का हृदय से 
धन्यवाद करते हैं, जिन्होंने अभाविप पर अपार विश्वास 
दिखाया है। यह समर्थन अभाविप को और अधिक 
समर्पण के साथ छात्र समस्याओं को हल करने और 
कैंपस के शैक्षिक वातावरण को मजबूत करने की प्रेरणा 
देता है। यह ऐतिहासिक उपलब्धि पंजाब विश्वविद्यालय 
के छात्रों के लिए एक नई शुरुआत है। �

(राष्ट्रीय छात्रशक्ति टीम)

पं
पंजाब वि.वि. में अध्यक्ष पद पर अभाविप 

की ऐतिहासिक जीत 

I उपलब्धि I

श्व में शामिल कुल 233 देशों में जनसंख्या 
के घटने क्रम में 88 ऐसे देश हैं, जिनकी कुल 
जनसंख्या एक करोड़ से अधिक है। अन्य सभी 

145 देश में से प्रत्येक की जनसंख्या एक करोड़ से कम 
है, लेकिन यहां जानकर आश्चर्य होगा कि विश्व में 145 
देशों की जनसंख्या से अधिक भारत में स्कूली शिक्षकों 
की संख्या है। 2024-25 में पहली बार देश में स्कूली 
शिक्षकों की संख्या एक करोड़ से अधिक हो गई है। 

केंद्रीय शिक्षा मंत्रालय द्वारा जारी भारत की स्कूली 
शिक्षा पर एकीकृत जिला शिक्षा सूचना प्रणाली 
(यूडीआईएसई+) 2024-25 रिपोर्ट के अनुसार किसी 
भी शैक्षणिक वर्ष में पहली बार शिक्षकों की संख्या में 
यह वृद्धि छात्र-शिक्षक अनुपात में सुधार, गुणवत्तापूर्ण 
शिक्षा सुनिश्चित करने और शिक्षकों की उपलब्धता में 
क्षेत्रीय असमानताओं को दूर करने की दिशा में एक 
महत्वपूर्ण कदम है। रिपोर्ट में फाउंडेशनल, प्रिपरेटरी, 
मिडिल और सेकेंडरी स्तरों पर छात्र-शिक्षक अनुपात 
(पीटीआर) अब क्रमशः 10, 13, 17 और 21 बताया 
गया है, जो राष्ट्रीय शिक्षा नीति (एनईपी) के अनुशंसित 
1:30 के अनुपात से बेहतर है। यह बेहतर पीटीआर 
शिक्षकों और छात्रों के बीच अधिक व्यक्तिगत ध्यान 
और मज़बूत अंतःक्रिया को सुगम बनाता है, जिससे 
बेहतर शिक्षण अनुभव और बेहतर शैक्षणिक परिणाम 
प्राप्त होते हैं।

 रिपोर्ट में ड्रॉप आउट दरों में कमी का उल्लेख करते 
हुए कहा गया है कि पिछले दो वर्षों अर्थात 2022-
23 और 2023-24 की तुलना में प्रारंभिक, मध्य और 
माध्यमिक स्तरों पर स्कूल छोड़ने की दर में उल्लेखनीय 
कमी देखी गई है। सभी स्तरों पर लगातार कमी से पता 
चलता है कि स्कूल छात्रों की जरूरतों के प्रति अधिक 
सहायक और उत्तरदायी होते जा रहे हैं, जिससे व्यवस्था 
से जल्दी निकलने को कम करने में मदद मिल रही है। 
रिपोर्ट में शून्य नामांकन और एकल शिक्षक वाले स्कूलों 

में कमी का भी दावा किया गया है। रिपोर्ट के अनुसार 
सचेत और सार्थक सरकारी हस्तक्षेपों के कारण, शून्य 
नामांकन वाले स्कूलों के साथ-साथ एकल शिक्षक वाले 
स्कूलों की संख्या में भी लगातार गिरावट आई है। पिछले 
वर्ष की तुलना में इस वर्ष एकल शिक्षक वाले स्कूलों की 
संख्या में लगभग 6 प्रतिशत और शून्य नामांकन वाले 
स्कूलों की संख्या में भी लगभग 38 प्रतिशत की कमी 
हुई है। यह एक सकारात्मक संकेत है।

रिपोर्ट के अनुसार शैक्षणिक वर्ष 2024-25 के 
दौरान मध्य और माध्यमिक स्तर पर सकल नामांकन 
अनुपात (जीईआर) में उल्लेखनीय सुधार हुआ है। 
मध्य स्तर पर जीईआर 2023-24 में 89.5 प्रतिशत से 
बढ़कर 90.3 प्रतिशत हो गया, जबकि माध्यमिक स्तर 
पर यह 66.5 प्रतिशत से बढ़कर 68.5 प्रतिशत हो गया। 
यह वृद्धि शिक्षा तक बेहतर पहुंच और उच्च कक्षाओं में 
छात्रों की बढ़ती भागीदारी को दर्शाती है। जीईआर में 
निरंतर वृद्धि स्कूल प्रणाली में महत्वपूर्ण संक्रमण बिंदुओं 
पर व्यापक शैक्षिक समावेशन और प्रतिधारण की दिशा 
में प्रगति का एक सकारात्मक संकेतक है। 

रिपोर्ट में कंप्यूटर तक पहुंच वाले स्कूलों की संख्या 
में वृद्धि, इंटरनेट सुविधा वाले स्कूलों की संख्या में वृद्धि, 
बुनियादी ढांचागत सुविधाओं वाले स्कूलों में सुधार का 
दावा किया गया है। साथ ही शैक्षणिक वर्ष 2024-25 
में महिला शिक्षकों के प्रतिनिधित्व में भी वृद्धि को बताया 
गया है। रिपोर्ट के अनुसार देश के कुल शिक्षण कार्यबल 
में महिलाओं की हिस्सेदारी 54.2 प्रतिशत है। यह शिक्षा 
क्षेत्र में लैंगिक संतुलन की दिशा में एक सकारात्मक 
बदलाव का प्रतीक है और शिक्षण पेशे में महिलाओं की 
भागीदारी को बढ़ावा देने के साथ ही शिक्षा में लैंगिक 
समानता को बढ़ावा देने और एवं स्तरों पर लड़कियों 
की बेहतर पहुंच और भागीदारी सुनिश्चित करने के लिए 
चल रहे प्रयासों को दर्शाता है। �

(राष्ट्रीय छात्रशक्ति टीम)

वि
145 देशों की कुल जनसंख्या से अधिक हैं 

भारत में शिक्षक

त्तर प्रदेश स्थित बाराबंकी में श्रीराम स्वरूप 
मेमोरियल विश्वविद्यालय (एसआरएमयू) में 
छात्रों पर हुए लाठी चार्ज का मुद्दे पर अखिल 

भारतीय विद्यार्थी परिषद (अभाविप) का संघर्ष जारी 
है। अभाविप ने स्पष्ट कर दिया है कि यदि विद्यार्थियों 
की समस्या का जांचोपरांत भी समाधान नहीं होता है तो 
अभाविप कार्यकर्ता इसके विरोध में उग्र आंदोलन करने 
को बाध्य होंगे। राज्य के मुख्यमंत्री योगी आदित्यनाथ ने 
मामले की गंभीरता को देखते हुए मंडलायुक्त से जांच 
कराए जाने और विश्वविद्यालय के जिम्मेदार अधिकारियों 
के विरुद्ध एफआईआर दर्ज कराने के निर्देश दिए हैं। 
घटना के विरोध में अभाविप ने गत 5 सितंबर को प्रदेश 
के सभी जिला केंद्रों पर मशाल यात्रा निकाली। मशाल 
यात्रा के माध्यम से अभाविप की मांगों पर त्वरित कार्रवाई 
की मांग की।

जानकारी हो कि बाराबंकी में नगर कोतवाली क्षेत्र के 
गदिया में स्थित एसआरएमयू में विधि स्नातक पाठ्यक्रम 
को लेकर बार काउंसिल ऑफ इंडिया से मान्यता का 
नवीनीकरण न होने के विरोध में गत 1 सितंबर को 
अभाविप के नेतृत्व में छात्रों ने प्रदर्शन किया था। प्रदर्शन 
के दौरान छात्रों का प्रतिनिधिमंडल जब कुलपति से 
मिलने पहुंचा, तो पुलिस ने छात्रों पर लाठी चार्ज किया, 
जिसके कारण अभाविप कार्यकर्ता सहित बीस से अधिक 
छात्र घायल हो गए थे। 

घटना के सम्बन्ध में अभाविप अवध प्रांत के प्रांत मंत्री 
पुष्पेंद्र बाजपेई ने बताया कि विश्वविद्यालय लंबे समय से 
छात्रों के भविष्य के साथ खिलवाड़ कर रहा है। 2022 
से विश्वविद्यालय विधि विभाग की बार काउंसिल ऑफ 
इंडिया से संबद्धता के बारे में कोई स्पष्ट जानकारी नहीं दे 
रहा है, जिससे छात्रों को फर्जी झांसा देकर उनके भविष्य 
को अंधकार में धकेला जा रहा है। इस मसले पर छात्र 

आदर्श पांडे और अभय राम त्रिपाठी ने प्रश्न उठाए, तो 
उन्हें बिना कोई उचित कारण बताए असंवैधानिक ढंग 
से विश्वविद्यालय से निष्कासित कर दिया गया। उन्होंने 
बताया कि विश्वविद्यालय प्रशासन छात्रों से मनमाने 
ढंग से फीस और विलंब होने पर भारी अर्थदंड वसूल 
कर रहा है। इतना ही नहीं, स्वतंत्रता दिवस के अवसर 
पर छात्रों द्वारा निकाली गई ‘सतत तिरंगा यात्रा’ का भी 
विश्वविद्यालय प्रशासन ने विरोध किया था। 

उन्होंने बताया कि जब इन मुद्दों पर बात करने के 
लिए अभाविप का प्रतिनिधिमंडल कुलपति डा. विकास 
मिश्रा से मिलने उनके कार्यालय गया, तो कुलपति ने 
छात्रों से संवाद करने के स्थान पर पुलिस बल का प्रयोग 
किया। उन्होंने विश्वविद्यालय प्रशासन को चेतावनी देते 

उ

बाराबंकी में अभाविप कार्यकर्ताओं पर लाठी चार्ज, मुख्यमंत्री ने दिए जांच के आदेश

अनुचित टिप्पणी पर आक्रोशित छात्रों ने फूंका 
मंत्री का पुतला

I उत्तर प्रदेश I

I उत्तर प्रदेश I

हुए कहा कि जब तक कुलपति स्वयं आकर छात्रों से बात 
नहीं करते, निष्कासित छात्रों को सम्मानपूर्वक वापस नहीं 
लिया जाता और विधि डिग्री की मान्यता पर स्थिति स्पष्ट 
नहीं की जाती, तब तक अभाविप का आंदोलन जारी 
रहेगा। छात्र हितों के साथ किसी भी प्रकार का अन्याय 
अभाविप बर्दाश्त नहीं करेगी। अभाविप ने स्पष्ट किया कि 
जब तक उनकी मांगें पूरी नहीं हो जातीं, विश्वविद्यालय 
परिसर में उनका प्रदर्शन जारी रहेगा।

मुख्यमंत्री ने दिए जांच के आदेश 
एसआरएमयू में छात्रों पर हुए लाठीचार्ज की घटना के 
बाद प्रदेश के मुख्यमंत्री योगी आदित्यनाथ ने मामले 
की गंभीरता को देखते हुए मंडलायुक्त से जांच कराए 
जाने और विश्वविद्यालय के जिम्मेदार अधिकारियों के 
विरुद्ध एफआईआर दर्ज कराने के निर्देश दिए। इसके 
बाद अभाविप के एक प्रतिनिधिमंडल ने मंडलायुक्त 
अयोध्या राजेश कुमार एवं आईजी रेंज (अयोध्या) 
प्रवीण कुमार से मुलाकात की। प्रतिनिधिमंडल में राष्ट्रीय 
मंत्री अंकित शुक्ल, काशी प्रांत मंत्री अभय प्रताप सिंह, 
गोरक्ष प्रांत मंत्री मयंक राय, कानपुर प्रांत मंत्री शिवा राजे 
बुंदेला, अवध प्रांत संगठन मंत्री अंशुल विद्यार्थी, राष्ट्रीय 
कार्यकारिणी परिषद सदस्य सृष्टि सिंह तथा राष्ट्रीय 
कार्यकारिणी परिषद सदस्य ऋषभ सिंह बिसेन शामिल 
थे। प्रतिनिधिमंडल ने पूरी घटना को सामने रखने के 
बाद दोषी अधिकारियों पर कठोरतम कार्रवाई करने की 
मांग की। 

मंत्री ओ. पी. राजभर का पुतला फूंका 
एसआरएमयू में छात्रों पर हुए लाठीचार्ज को लेकर 
प्रदेश सरकार के मंत्री ओ. पी. राजभर द्वारा अभाविप के 

विरुद्ध की गई संवेदनहीन टिप्पणी के विरोध में अभाविप 
कार्यकर्ताओं एवं विद्यार्थियों ने मंत्री राजभर का पुतला 
दहन किया। अभाविप ने मांग की है कि प्रदेश सरकार 
तत्काल ओ. पी. राजभर को मंत्रिमंडल से बर्खास्त करे। 
साथ ही मंत्री राजभर को अपनी अनुचित टिप्पणी के लिए 
अभाविप कार्यकर्ताओं से माफी मांगनी चाहिए। जानकारी 
हो कि प्रदेश सरकार के मंत्री राजभर ने विद्यार्थियों की 
समस्याओं को उठाने वाले अभाविप कार्यकर्ताओं पर 
अमानवीय लाठीचार्ज का समर्थन करते हुए उन्हें “गुंडा” 
कहा था। अभाविप के राष्ट्रीय मंत्री अंकित शुक्ल ने कहा 
कि अभाविप कार्यकर्ताओं पर प्रदेश सरकार के मंत्री 
राजभर द्वारा की गई संवेदनहीन टिप्पणी की अभाविप 
कड़ी निंदा करती है। अभाविप कार्यकर्ता हमेशा विद्यार्थियों 
को सकारात्मक दिशा देने का कार्य करते आए हैं, उन 
पर इस प्रकार की टिप्पणी से समस्त विद्यार्थी आहत हैं। 
फिलहाल मामले को लेकर छात्रों के मध्य तनाव की 
स्थिति बनी हुई है। 

अभाविप की मांग 
 �लाठीचार्ज घटना में संलिप्त पुलिसकर्मियों एवं बाहरी 
गुंडों पर मुकदमा दर्ज कर कठोरतम कार्रवाई की 
जाए। किसके आदेश पर लाठीचार्ज हुआ? यह शीघ्र 
सार्वजनिक किया जाए।
 �विधि पाठ्यक्रम के अवैध संचालन की उच्चस्तरीय 
जांच कर जिम्मेदार प्रशासनिक अधिकारियों को दंडित 
किया जाए तथा विश्वविद्यालय को बंद किया जाए।
 �विलम्ब शुल्क, सामाजिक कल्याण शुल्क एवं अन्य 
अवैध आर्थिक वसूली की जांच कर रिपोर्ट सार्वजनिक 
की जाए। छात्रों को बिना चेतावनी निष्कासित करने की 
अवैधानिक प्रक्रिया के दोषियों को दंडित किया जाए।
 �उच्च शिक्षा परिषद के सचिव द्वारा दर्ज प्राथमिकी के 
आधार पर विश्वविद्यालय पर कठोर कार्रवाई की जाए।
 �लगभग छह बीघे सरकारी भूमि पर विश्वविद्यालय के 
अवैध कब्जे और तहसीलदार कोर्ट द्वारा लगाए गए 
27.96 लाख रुपए जुर्माना एवं कब्जा हटाने के आदेश 
को तत्काल लागू किया जाए और विश्वविद्यालय 
प्रशासन द्वारा अवैध निर्माण पर बुल्डोजर चलाया 
जाए।�

(राष्ट्रीय छात्रशक्ति टीम)

एसआरएमयू (बाराबंकी) में छात्रों पर किए गए बर्बबरतापूर्वक लाठीचार्ज के दोषियों पर कार्रवाई की मांग लो लेकर जंच अधिकारी को ज्ञापन सौंपते  
अभाविप पदाधिकारी

एसआरएमयू (बाराबंकी) में शांतिपूर्ण मांग को लेकर प्रदर्शन कर रहे छात्रों पर किए गए बर्बरतापूर्वक लाठीचार्ज के विरुद्ध अभाविप का विरोध मार्च

